
Treći ili Bečki kongres Komunističke partije 
Jugoslavije
Treći kongres Komunističke partije Jugo-
slavije u Beču održan je od 14. do 22. maja 
1926. godine. Ovo je bio prvi kongres nakon 
zabrane Partije, zbog čega je održan van 
zemlje.
Na kongresu se vodila oštra borba između 
lijeve frakcije Đuke Cvijića i desne Sime Mar-
kovića. Na ishod su uticale promjene do ko-
jih je došlo u SSSR-u, tj. dolazak u vodst-
vo Kominterne Buharina umjesto Zinovjeva. 
Prisustvo na kongresu KPJ Buharinova iza-
slanika Georgija Dimitrova koji je podržavao  
frakciju Sime Markovića, omogućila je Mar-
koviću dolazak na čelo Partije. 

Treći kongres je donio posebnu rezoluciju 
o nacionalnom pitanju, u kojoj stoji da je ju-
goslovenska dr¬žava zasnovana na politici 
nacionalnog ugnjetavanja i ekonomskog is-
crplji-vanja nesrpskih nacija, koja se provodi 
preko privilegovanog položaja Srba u vojnom 
i birokratskom aparatu, zabranom upotrebe 
matemjih jezika i uki¬danjem nacionalnih 
škola, nasilnom kolonizacijom i prekomjemim 
poreskim opterećivanjem nesrpskih oblasti.

Kongres je, inače, protekao u taktičkim nad-
mudrivanjima komintemovske ’ljevice’ i pro-
jugoslovenske ’desnice’ dr Sime Markovića 
koji je, opet, na izričit zahtjev Kl, na kraju iza-
bran za političkog sekretara.
 
Kongresu je prisustvovalo 48 delegata - 
36 sa rješavajućim i 12 sa savjetodavnim 
pravom glasa. Kongres je osudio greške 
desnice na osnovu odluka Izvršnog komiteta 
Komunističke inernacionale od aprila 1925. 
godine i dalje insistirao „na vlasti radnika i 
seljaka, komunista i ugnjetavanih nacija“. na 
Kongresu je izabran novi Statut sa novom 
strukturom partije, prema kome su partijske 
ćelije u preduzećima osnova, a partijske ćeli-
je u naseljima se vezuju uz fabričke.

Da bi se otklonio problem frakcionaštva, 
odlučeno je da se u novi Centralni komitet 
izaberu predstavnici obje frakcije i nekoliko 
mlađih članova, koji nisu pripadali ni jednoj 
frakciji.

Na Trećem kongresu izabran je novi Cen-
tralni komitet, koji je imao 16 članova. 
Za     političkog sekretara izabran je Sima         
Marković, a za organizacionog sekretara                          
Radomir Vujović.
Kako bi se okončao sukob između lijeve 
i desne frakcije, na Trećem kongresu je 
usvojena »formula« za rukovodstvo — dva 
»desničara«, dva »ljevičara« i tri »neutralca«.

Za članove Centralnog komiteta su izabrani: 
Sima Marković, Lazar Stefanović, Radomir 
Vujović, Đuro Cvijić, Filip Filipović, Đuro Salaj, 
Rajko Jovanović, Dragutin Gustinčić, Košta 
Novaković, Gojko Vujović, Ivan Krndelj i Zlat-
ko Šnajder.
 
Članovi Političkog biroa Centralnog komite-
ta, izabrani na Trećem kongresu KPJ su 
Đuro Cvijić, Đuro Đaković, Jakob Žorga, Ra-
jko Jovanović, Sima Marković, Đuro Salaj, 
Laza Stefanović i Radomir Vujović.

Evropski i regionalni socijaldemokrati dali 
punu podršku radu SDP BiH

Lideri evropskih i regionalnih soci-
jaldemokratskih partija daju punu podršku 
radu Socijaldemokratske partije BiH i pro-
vođenju reformi koje će od BiH napraviti 
državu za sve nas. Zaključak je to  Samita 
lidera socijaldemokratskih lidera regiona 
održanog u Sarajevu.
Na Samitu, koji je organizovan zbog razm-
jene iskustava regionalnih socijaldemokrata, 
održana su i dva panela na kojima su učešće 
uzeli predstavnici partija iz evropske porod-
ice socijaldemokrata.
Regionalna saradnja u kontekstu EU inte-
gracija i Regionalna ekonomija iz perspek-
tive političkih stranaka ljevice i mogućnosti 
za zajedničke aktivnosti bile su teme panela, 
kojima su moderirali Tanja Fajon, poslanica 
Evropskog parlamenta, i Draško Aćimović, 
bivši ambasador BiH u Belgiji, koji su zbog 
učešća na samitu došli iz Brisela.

„Danas mi je kao domaćinu ovog Samita puno 
srce, jer sa ovog događaja šaljemo snažnu 
poruku da je u ovoj regiji moguće sarađivati 
i graditi odnose na prijateljski način, u odno-
su na ono što na ovim prostorima deceni-
jama rade nacionalisti. Socijaldemokrate su 
politička snaga koja nudi drugačije odnose 
između ljudi, odnose koji su bazirani na pov-
jerenju. Upravo takvi odnosi će doprinijeti da 
se i naše države promijene, sa novim odno-
sima na osnovama jednakosti, solidarnosti, 
iskrenosti i prijateljstva.
Da je to moguće dokazuje slučaj našeg pri-

jatelja Zorana Zaeva, premijera Makedonije i 
našeg dragog i čestog gosta. Njegov primjer 
nam je svima uputa kojim putem treba ići. 
Makedonija je najbolji primjer da promjene 
mogu doći samo sa socijaldemokratijom 
i da u promjene treba ići hrabro, odlučno i 
nepokolebljivo. Takvo opredjeljenje je mo-
guće i u BiH, među našim narodima. Nacio-
nalisti naše ljude uvjeravaju da zato što smo 
različiti ne možemo zajedno. Ja im poruču-
jem da možemo samo zajedno, jer mi smo 
voćka sa tri roda, tri naroda jedna duša“, na-
veo je Nermin Nikšić, predsjednik SDP BiH.

Sergei Stanishev, predsjednik Partije ev-
ropskih socijalista, u svom obraćanju na poč-
etku samita rekao je kako je Sarajevo idealno 
mjesto za održavanje ovakvog događaja.
„Sarajevo predstavlja simbol svega što Parti-
ja evropskih socijalista i sve socijaldemokrate 
predstavljaju. 

To su zajedništvo, različitost i solidarnost. 
Došli smo ovdje da podržimo SDP BiH i 
njenog lidera Nermina Nikšića. To je najveća 
multietnička partija u BiH koja predstavlja 
sve građane. Nacionalisti svojom retorikom 
iskorištavaju ljude, resurse i podjelama jača-
ju svoju moć i postižu svoje sebične ciljeve. 
Tako rade i ovdje u BiH, širom regije, ali i ši-
rom Evrope. Vaša budućnost je u Evropskoj 
uniji i PES će, zajedno sa vama, uraditi sve 
da to i postignemo. Socijaldemokratske poli-
tike u ovoj regiji će nam pomoći da svi zajed-
no krenemo naprijed. Jer to ljudi u ovoj regiji 
zaslužuju“, naveo je Stanishev.

Samit je okupio lidere i predstavnike soci-
jaldemokratskih stranaka iz Hrvatske, BiH, 
Srbije, Crne Gore, Slovenije, Makedonije, 
Albanije, Bugarske, Velike Britanije, Austrije 
i Njemačke.

Ministar obrazovanja i Vlada Kantona Saraje-
vo lažu javnost tvrdnjom da je ograničenje na 
samo bosanski, samo hrvatski ili samo srps-
ki jezik, usklađivanje sa Zakonon i Ustavom 
Kantona Sarajevo, poručila je Segmedina Sr-
na-Bajramović, zastupnica u Skupštini Kanto-
na Sarajevo i potpredsjednica SDP BiH. Ona 
smatra da je na djelu iskrivljeno tumačenje Za-
kona kojim se Sarajevo još jednom pokušava 
pretvoriti u zatucanu kasabu.
„Prije svega, Zakon o osnovnom odgoju i 
obrazovanju nedavno je donijela upravo ova 
vlast, pa je ovaj potez očito svjestan i isplan-
iran čin. međutim čak i takav Zakon je ovd-
je zloupotrijebljen. Naime, Zakon u članu 7. 
navodi da će se nastava izvoditi na jednom 
od jezika konstitutivnih naroda, što znači da 
nije postojala nikakva prepreka da se predmet 
nazove Bosanski, hrvatski i srpski jezik i kn-
jiževost.
Pretpostavljamo, ipak, da ministar Elvir Ka-
zazović i premijer Elmedin Konaković svjes-
no idu na segregaciju djece po nacionalnom           
ključu. Pozivamo Vas da uvažite pozive roditelja 
i međunarodnih institucija i glas zdravog razu-
ma i da prestanete širiti podjele ovim gradom. 

Dosta je više da nas uvjeravate da govorimo 
različitim jezicima, da imamo različite kulture 
od naših komšija, naših sugrađana, da dijelite 
naše društvo i našu državu i da “šavove” koji 
nas spajaju predstavljate kao razdjelnice. Za 
nas nema sumnje da su naši, bosanskoherce-
govački, i srpski i hrvatski i bošnjački pisci ove 
zemlje, da su naši i srpski i hrvatski i bosanski 
jezik.
Krivo je djecu poučavati nekoj parcijalnoj kn-
jiževnosti ili jeziku. Naprotiv, planovima i pro-
gramima mora biti obuhvaćena ukupnost 
naših identiteta koji samo cjeloviti utjelovljuju 
“bosanstvo”, odnosno naš zajednički bosans-
kohercegovački identitet. Ukoliko su već 
opredijeljeni da dijele jezike, SDP zagovara 
princip po kojem će djeci biti omogućeno da 
zajedno pohađaju nastavu, a da biraju naziv 
jezika koji će biti upisan u đačke knjižice.
Ako SDA svoj nagon za čerečenjem društva i 
dalje nastavi kriti iza istih lažnih argumenata, 
u proceduru ćemo uputiti zakonske izmjene 
gdje će njihova većina moći otvoreno pokazati 
svoje istinske namjere”, poručila je Segmedina 
Srna-Bajramović.

SDA kroz obrazovni sistem opet 
iskazuje nagon za čerečenjem društva

Parlament BiH ne može da smijeni predsjeda-
vajućeg Vijeća ministara BiH Denisa Zvizdića, 
iako on nije ispunio nalog Predstavničkog 
doma BiH i dostavio potpise poslanika koji 
ga podržavaju. Ovu obavezu Predstavnički 
dom je u mjesec dana dva puta nametnuo 
Zvizdiću, ali su Parlamentu BiH vezane ruke 
da ga i sankcioniše.
„Denis Zvizdić je zaslužio da bude smijenjen i 
to može da uradi Predstavnički dom. Među-
tim, sve mora na potvrdu u Dom naroda u 
kojem nema većine za to, zbog čega teorets-

ki ne postoji mogućnost bilo kakve sankcije 
prema njemu, jer nije ispoštovao zahtjev Pred-
stavničkog doma.  Sada smo u nekom vakuu-
mu koji podrazumijeva funkcionisanje ovog 
saziva Vijeća ministara do kraja mandata. Ko-
liko je to sve ozbiljno, odnosno  nezbiljno, gov-
ori i stav vijeća ministara, koji nema nikakav 
rezultat u svom radu, a koji koristi problem ne-
dostatka većine da formira novo Vijeće mini-
stara i samim tim riješi sadašnju krizu“, kaže 
poslanik SDP BiH u Predstavničkom domu 
Mirsad Mešić.

Denis Zvizdić je zaslužio da bude smijenjen

Trenutno administrativno uređenje nezadrživo nas gura 
u bankrot, a jedini izlaz iz te situacije je racionalizacija 
Federacije BiH, izjavio je gradonačelnik Tuzle Jasmin 
Imamović nedavno u Mostaru.Imamović je na sesiji 
udruge Hercegovački forum predstavio svoj plan ra-
cionalizacije Federacije BiH koji podrazumijeva, među 
ostalim, ukidanje sudske, izvršne i zakonodavne vlast 
u županijama.
“Mi u Federaciji BiH imamo 142 ministra, 142 tajnika 
ministarstava, tri stotine pomoćnika ministara, preko 
300 savjetnika ministara, 11 premijera, nekoliko stoti-
na dobro plaćenih skupštinskih zastupnika, a skupš-
tine imaju preko hiljadu plaćenih komisija i odbora, 
imamo i 35 nebudžetskih fondova, za mirovine, ceste 
i  zdravstvo.” – kazao je Imamović.
Po njegovim riječima, takvo državno uređenje kon-
zumira veliki dio javnih prihoda, a dok se ne smanji 
javna potrošnja, neće biti povećanja stope zaposle-
nosti niti povećanja plaća i mirovina.- “Moja inicijativa 
se svodi na četiri tačke. Prva je zadržati kantone kao 
ustavnu kategoriju i teritoriju. Druga je ukinuti izvršnu, 
zakonodavnu i sudsku vlast u kantonima i skoro sve 
nadležnosti podijeliti između federalne i lokalne ra-
zine”s – pojasnio je Imamović.

Jasmin Imamović iznio plan za 
spas Federacije BiH

Nakon ponovnog vandaliziranja Partizanskog groblja u 
Mostaru, koje opet prolazi bez reakcije policije i pravo-
suđa u Hercegovačko-neretvanskom kantonu (HNK), 
jasno je kako “neodgovorni pojedinci” imaju otvorenu 
i bezrezervnu podršku vlasti.
Vlast u HNK i Mostaru, otkako postoji nezavisna BiH, 
imaju SDA i HDZ.
Zato tražimo od ove dvije stranke, prije svega njihovih 
čelnika Bakira Izetbegovića i Dragana Čovića, da 
konačno zajedno, jasno i nedvosmisleno stanu ukraj 
ovom barbarstvu.
Podsjećamo ih da na mostarskom Partizanskom gro-
blju leže kosti pripadnika svih naroda i Hrvata, i Bošn-
jaka, i Srba i ostalih koji su živote položili kako bi svi 
mi danas živjeli u svijetu oslobođenom od fašizma i 
nacizma.
S obzirom da se i SDA i HDZ javno kunu u poštivanje 
vrijednosti za koje su ovi ljudi dali svoje živote, vrijeme 
je da vlast koju vode omogući makar njihovim kostima 
da počivaju u miru.
Podsjećamo Izetbegovića i Čovića kako su svi min-
istri unutrašnjih poslova u FBiH pripadnici ove dvije 
stranke, te da su njihovi brojni poslušnici strateški ra-
spoređeni ne samo u policiji, već i tužilaštvima i su-
dovima.
Krajnje je vrijeme da, umjesto što ove kadrove koriste 
za prikrivanja vlastitog kriminala i lažno optuživanje 
svakoga ko nije po volji SDA i HDZ, iskoriste sa ciljem 
zaustavljanja barbarizma koji se svakodnevno dešava 
na Partizanskom groblju u Mostaru.

Barbarizam nad Partizanskim 
grobljem u Mostaru moraju zaustaviti 

Izetbegović i Čović

SDP i DF predstavili zajednički prijedlog Zakona o 
izbornim jedinicama i broju mandata Parlamenta FBiH

Predstavnici Socijaldemokratske partije BiH i 
Demokratske fronte su na press konferenciji 
predstavili prijedlog Zakona o izbornim jedinica-
ma i broju mandata Parlamenta Federacije BiH 
(PFBiH).
Medijima su se obratili predsjednik SDP BiH 
Nermin Nikšić, predsjednik DF Željko Komšić, te 
šefovi klubova ovih stranaka u federalnom Parla-
mentu Elvir Karajbić i Dženan Đonlagić.
Prijedlog ovog zakona maksimalno je usklađen 
sa Ustavom BiH, Ustavom Federacije BiH te Iz-
bornim zakonom BiH.
Zakon se sastoji od dva dijela. Prvi dio uređuje 
izborne jedinice i broj mandata u izbornim jed-
inicama za Predstavnički dom PFBiH, u skladu 
sa demokratskim principima vrijednosti glasa i 
jednakosti građana u ostvarivanju prava da biraju 
svoje predstavnike pod jednakim uslovima. Radi 
se o zakonskoj obavezi Parlamenta Federacije 
BiH koja proističe iz Izbornog Zakona BiH, a koja 

nije ispoštovana 15 godina i za posljedicu ima 
diskriminaciju građana FBiH.
Drugi dio zakona uređuje broj i strukturu delegata 
Doma naroda u skladu sa Ustavom FBiH i prin-
cipima sadržanim u presudi  Ustavnog suda BiH 
po zahtjevu Bože Ljubića. Presudom je utvrđeno 
da je potrebno mijenjati imperativnu odredbu Iz-
bornog zakona kako bi svaki konstitutivni narod 
dobio jedno mjesto u kantonalnim skupštinama. 
Ustav FBiH jasno propisuje da će svaki konstitu-
tivni narod iz svakog kantona dobiti najmanje jed-
no mjesto, ukoliko postoji najmanje jedan takav 
zastupnik u zakonodavnom tijelu tog kantona.
Upravo u skladu sa tom ustavnom odredbom, 
te sa drugim ključnim principom iz Ustava FBiH 
i Izbornog zakona, a to je popis stanovništva iz 
1991. godine, kao osnovom za sva izračuna-
vanja koja zahtijevaju demografske podatke do 
provedbe Aneksa 7, utvrđen je broj i struktura 
delegata u Domu naroda. Osim toga, ovim za-

konom se omogućava razrješenje situacije u 
slučaju nedostatka delegata u nekom klubu i to 
samo u ovom izbornom ciklusu ili do promjene 
Ustava FBiH.
Prijedlog Zakona je usklađen sa temeljnim 
demokratskim principima koji važe u modernim 
evropskim zemljama, a koji su objedinjeni u pre-
porukama Venecijanske komisije izdatim 2002. 
godine. Zakon je također usklađen sa mišljenjem 
Venecijanske komisije, koje je dostavljeno Ustav-
nom sudu BiH u sklopu rasprave u predmetu po 
zahtjevu Bože Ljubića, a u kojem je preporučeno 
da se rješenje ovog pitanja traži upravo u okviru 
pravilnog tumačenja i primjene odredbi Ustava 
FBiH.
Na kraju je naglašeno da će klubovi SDP-a i DF-a 
što hitnije tražiti održavanje vanredne sjednice 
Predstavničkog doma Parlamenta FBiH na kojoj 
će ovaj prijedlog Zakona biti jedina tačka dnev-
nog reda.

Mada je pitanje konstitutivnosti naroda 
u Federaciji BiH definisano, ali i pod-
vučeno Odlukom Ustavnog suda BiH 
o konstitutivnosti naroda, na području 
pojedinih kantona Srbi nisu konstiti-
tutivni ni nakon 15 godina. Od deset 
kantona, nisu konstitutivni u četiri i to s 
hrvatskom većinom, od kojih se u Her-
cegovačko-neretvanskom taj problem 
najviše i primjećuje. Iako su tendencije 
da se pitanje konstitutivnosti riješi izm-
jenama Izbornog zakona, tako neš-
to, vjeruju poznavaoci prilika, je samo          
zamagljivanje stvarnog stanja i neispun-
javanje ustavnih odredbi koje nemaju 
dodirnih tačaka s Izbornim zakonom.
U četiri kantona, zamalo pola Feder-
acije BiH, Srbi nisu konstitutivan narod. 
Njihova prava, premda zagarantovana 
Ustavom, u kantonima s hrvatskom 
većinom se ne poštuju već 15 godina.
Iako su u Hercegovačko-neretvanskom 
kantonu nedavno pokušali amandman-
ski riješiti ovo pitanje, hrvatski zastup-
nici to nisu podržali, mahom navodeći 
kako će sve biti riješeno izmjenama Iz-
bornog zakona.

Lana Prlić, potpredsjednica SDP BiH, 
kaže kako je upravo u HNK odakle i 
dolazi ovo pitanje, pokazatelj političk-
og licemjerstva, imajući u obzir kako 
se predsjednik HDZ BiH Dragan Čović 
i predsjednik SNSD Milorad Dodik, tek 
načelno zalažu za ostvrarivanje prava 
svih, ali bez konkretne namjere za os-
tvarenje.
“Mi svjedočimo zadnjih godina da Do-
dik i Čović vode neki, što bi rekli, odnos 
‘najboljih neprijatelja’. Apsolutno je lice-
mjerno da Dragan Čović govori u ime 
HDZ-a, odnosno u ime Hrvata. Ja uvijek 
podvlačim činjenicu da Hrvati nisu HDZ. 
On stalno podvlači tu tezu da su Hrvati 
marginaliziran narod u Bosni i Hercego-
vini, a ne znam i nisam baš vidjela da je 
Čović posjetio bilo koju hrvatsku porod-
icu na prostoru Republike Srpske, za 
što sam sigurna da postoje. Što se tiče 
konstitutivnosti Srba u Federaciji BiH, 
imamo očit primjer, evo iz mog Herce-
govačko-neretvanskog kantona, gdje 
Srbi još uvijek nisu konstitutivni. Tako je 
to apsolutno licemjerna politika, odnos-
no dvostruka igra“, kaže Prlić.

Dodik i Čović njeguju odnos ‘najboljih neprijatelja’

Bosna i Hercegovina sa sadašnjim ustavnim 
rješenjima je primjer nefunkcionalne, ned-
emokratske i nestabilne države. Loš Ustav proiz-
vodi i loše zakone. Jedan od tih loših zakona je i 
Izborni zakon BiH.
Pored niza nedostataka, kao što je nemogućnost 
vanrednih izbora, on u osnovi ugrožava temeljna 
ljudska prava i učvršćuje teritorijalne, etničke i 
političke podjele. Sadašnji način izbora članova 
Predsjedništva BiH to potvrđuje.
Njime se vrši diskriminacija svih građana. Bošnja-
ci i Hrvati u Republici Srpskoj, a Srbi u Federaciji 
BiH ne mogu birati niti mogu biti birani za članove 
Predsjedništva BiH. Građani koji se drugačije iz-

jašnjavaju nemaju pravo kandidature ni u Repub-
lici Srpskoj ni u Federaciji. Implementacija odluke 
Suda za ljudska prava u Strazburu u slučaju “Se-
jdić – Finci” već devet godina se ignorira.
Sadašnji način izbora članova Predsjedništva 
BiH, po kojem se iz Republike Srpske bira Srbin, 
a iz Federacije BiH Bošnjak i Hrvat, učvršćuje 
teritorijalne i etničke podjele i konstantno proiz-
vodi političke tenzije i nesporazume između čla-
nova Predsjedništva BiH. Član Predsjedništva 
koji dolazi iz Republike Srpske zastupa isključivo 
srpske i entitetske interese. Njega nije briga za 
interese Bošnjaka i Hrvata, niti interese drugog 
entiteta. To na isti način rade bošnjački i hrvatski 
član Predsjedništva BiH.
Tu praksu treba radikalno promijeniti. Kad je izbor 
članova Predsjedništva u pitanju, BiH treba biti 
jedna izborna jedinica u kojoj će svi građani birati 
sve članove Predsjedništva. Alternativa može biti 
i dvije izborne jedinice – Republika Srpska i Fed-

eracija BiH – sa istim kandidatima.
Građanima treba omogućiti da biraju za sebe na-
jboljeg kandidata iz reda Bošnjaka, Srba, Hrvata 
i reda “Ostalih”. Na ovaj način bi izabrano Preds-
jedništvo postala državna institucija koja bi vodi-
la politiku integracije društva i države. Članovi 
Predsjedništva bi morali voditi računa o interesu 
svakog čovjeka jer je njegov glas važan u izbor-
nom procesu. Također, članovi Predsjedništva bi 
morali zajednički raditi u interesu svakog pedlja 
teritorije BiH.
Svjestan sam da će građanski princip izbo-
ra Predsjedništva BiH naići na otpor kod nekih 
partija. Prije svega u HDZ-u BiH. Opet će reći da 
će drugi izabrati hrvatskog člana Predsjedništva, 
a ne isključivo Hrvati. Da, na izbor hrvatskog čla-
na utjecat će i drugi, ali i hrvatski glasovi će utje-
cati na izbor drugih članova Predsjedništva BiH. 
Iz Brisela nam odavno poručuju da je građanski 
princip njihov standard, a ne etnički.

BiH treba biti jedna izborna jedinica u 
kojoj će svi građani birati sve članove 

Predsjedništva

HDZ BiH iskazao proruski kurs i 
glasao protiv dinamiziranja puta BiH 

ka NATO savezu

Na sjednici Zajedničke komisije za odbranu i 
sigurnost obavljeno je glasanje o prijedlogu po-
slanika Denisa Bećirovića da se dinamizira put 
BiH prema punopravnom članstvu u NATO save-
zu. Protiv dinamiziranja integracije BiH u NATO 
savez osim poslanika iz entiteta RS glasali su i 
poslanici HDZ-a. Ovo je prvi put da su poslanici 
HDZ-a otvoreno istupili protiv članstva u NATO 
savezu i zvanično pokazali da su počeli voditi 
prorusku politiku.
Bećirović je rekao da je članstvo u NATO save-
zu jedan od dva strateška vanjsko-politička cilja 
i da o tome nema više rasprave. O tome su jed-
noglasno donijeli odluke i zakone Predsjedništvo 
BiH i Parlamentarna skupština BiH i naša obave-
za je da to provodimo i ubrzamo.
Također, Bećirović je naveo da je nekoliko 
dana čekao da vidi hoće li ijedan državni organ 
Bosne i Hercegovine sazvati bilo kakvu sjedni-
cu povodom skandalozne, antidejtonske i anti-
ustavne Rezolucije o zaštiti ustavnog poretka i 
proglašenju vojne neutralnosti manjeg bh. en-
titeta RS. Nažalost, niko nije ozbiljno reagirao. 
Nisu konkretno reagirali ni ovlašteni predstavnici 
međunarodne zajednice u BiH. Jedino će Pred-

stavnički dom PS BiH razmatrati moj prijedlog o 
dinamiziranju pristupanja Bosne i Hercegovine u 
članstvo NATO saveza. Naime, na sjednici ovog 
Doma će se za nekoliko dana kao obavezna tač-
ka dnevnog reda razmatrati prijedlog u kojem 
tražim da Vijeće ministara Bosne i Hercegovine 
pripremi i u parlamentarnu proceduru dostavi 
Izvještaj o napretku Bosne i Hercegovine u pro-
cesu priključenja NATO savezu s prijedlogom 
konkretnih mjera za dinamiziranje aktivnosti 
Bosne i Hercegovine na putu ka punopravnom 
članstvu u NATO savez. Rezolucija kojom se ot-
voreno promovira rušenje jednoglasno utvrđenih 
vanjsko-političkih ciljeva jedne suverene države 
i vezivanje jedne administrativno-teritorijalne je-
dinice u državi Bosni i Hercegovini sa drugom 
državom, Srbijom, je nezapamćena i nesagledivo 
opasna protivustavna i protivdejtonska aktivnost.
Nadležni predstavnici međunarodne zajednice 
se moraju, napokon, aktivirati u skladu s jasno 
propisanim obavezama koje imaju prema De-
jtonskom mirovnom sporazumu. Novi pokušaj 
otvorenog rušenja Dejtonskog mirovnog spora-
zuma se ne smije prespavati jer je ovo jedan od 
najbrutalnijih i najopasnijih udara na suverenitet i 
teritorijalni integritet države Bosne i Hecegovine 
od 1995. godine do danas, naglasio je Bećirović.

Rezolucija manjeg bosanskog entiteta ne može 
imati nikakve pravne učinke, jer je pitanje vojne 
opredijeljenosti definirano Zakonom o odbrani 
BiH, i niti jedan entitetski akt ne može biti iznad 
njega. Zakon o odbrani je jasan – Član 82, stav 
b), alineja 2 kaže: „U slučaju da je bilo koji en-
titetski zakon ili pod zakonski akt u suprotnosti 
s odredbama ovog zakona, odredbe ovog zako-
na imaju prednost, a nedosljedne odredbe en-
titetskog zakona ili pod zakonskog akta neće biti 
pravosnažne ni važeće“. Što se konkretno tiče 
predmeta nevažeće odluke u smislu vojne neu-
tralnosti i tu je Zakon o odbrani jasan. Član 84 
kaže: “Parlamentarna skupština, Vijeće ministara 
Bosne i Hercegovine, Predsjedništvo, te svi sub-
jekti odbrane, u okviru vlastite ustavne i zakon-
ske nadležnosti, provest će potrebne aktivnosti 
za prijem Bosne i Hercegovine u članstvo NA-
TO-a“. Bilo kakva druga odluka bilo kojeg nižeg 
organa vlasti u BiH od općinskog do državnog 
nivoa vezana za demilitarizaciju ili vojnu neutral-
nost bilo kojeg od entiteta u BiH bez promijene 
ovih članova Zakona o odbrani BiH u redovnoj 
parlamentarnoj proceduri, predstavlja direktan 
institucionalni udar na ustavno-pravni poredak 
Bosne i Hercegovine, naveo je Bećirović.

Na sjednici Zajedničke komisije za odbranu i sigurnost obavljeno je glasanje o prijedlogu po-
slanika Denisa Bećirovića da se dinamizira put BiH prema punopravnom članstvu u NATO 
savezu. Protiv dinamiziranja integracije BiH u NATO savez osim poslanika iz entiteta RS 
glasali su i poslanici HDZ-a.

SDP je pozitivna alternativa 
blokovskim podjelama

Organizaciono i kadrovsko jačanje Soci-
jaldemokratske partije BiH u entitetu Republika 
Srpska bila je tema press konferencije, na kojoj 
je medijima, kao novi član SDP BiH, predstavljen 
Draško Aćimović, donedavni ambasador BiH u 
Belgiji.
Na početku svog obraćanja medijima Aćimović 
je naglasio kako je došlo vrijeme za nove politike, 
odnosno za politike razgovora, kompromisa, tol-
erancije i dogovora, koje će biti suprotstavljene 
politikama straha, mrženje, ucjena i prijetnji.
“Znam da je u BiH najlakše biti protiv nekoga i 
reći da je ‘onaj tamo’ lošiji nego mi ovdje. Mi lju-
de nećemo dijeliti na one koji su ‘tamo’ ili ‘ovd-
je’. Mi ćemo ljude dijeliti na one koji ruše i one 
koji grade i na one koji žive u prošlost i one koji 
žive u budućnosti. Mi ćemo graditi budućnost za 
one koji to hoće. Borićemo se politikom protiv 
politike, a ne čovjekom protiv čovjeka, ne naci-
jom protiv nacije i narodom protiv naroda. SDP 
je stranka koja, na teritoriji cijele BiH, i RS i FBiH 
i Brčko Distrikta, ima reputaciju stranke koja je 
svima na neki način na srcu. Mi se nadamo da 
ćemo, pogotovo u RS-u, ostvariti taj pomak 
i dokazati da je SDP jedna zaista građanska 

stranka”, rekao je Aćimović.
Saša Magazinović, predsjednik Glavnog odbora 
SDP BiH, naglasio je kako je Draško Aćimović 
čovjek koji impresionira posvešćenošću poslu 
koji obavlja.
„Radi se o čovjeku kojeg zanima budućnost i na-
predak. Naši razgovori o politici su uvijek govorili 
da vjerujemo u iste stvari, da dijelimo istu viziju 
BiH, kao zemlje sretnih i jednakih ljudi, bez obzira 
kako se zovu i kojem se Bogu mole. Na sreću 
nas u SDP-u, kad pročitate biografiju Draška Aći-
movića, to je onda sreća i cijele BiH. Ovaj čovjek 
je odbacio brojne mogućnosti ugodnog i lagod-
nog života u inostranstvu, uključujući i ambasa-
dorsaku poziciju u Briselu, i vratio se u BiH da 
pomogne i to svi zajedno moramo cijeniti“, naveo 
je Magazinović.
Predsjednik Socijaldemokratske partije BiH 
Nermin Nikšić je prisutne upoznao sa odlukom 
Predsjedništva SDP-a, gdje će na Glavnom 
odboru partije biti donesena odluka sa statutar-
nom snagom, kojom je, između ostalog, planira-
no i promoviranje Draška Aćimovića na upražnje-
no mjesto potpredsjednika SDP iz RS-a.
„Draško Aćimović je vratio mandat ambasadora 

BiH u Belgiji zbog želje da se politički aktivira u 
SDP BiH. Potpuno sam svjestan da ovo nije bila 
lagana odluka i put koji je on izabrao donoseći tu 
odluku nije lagan, već težak i mukotrpan. Jasno 
je kako je to uradio zbog ideje, koju je prepozn-
ao i koja je dovoljno velika i važna da se za nju 
vrijedi boriti. To je ideja da je moguća jedna dru-
gačija BiH od ove kakvu imamo danas. Zato sam 
potpuno uvjeren da će Draško, zajedno sa svima 
drugima, koji će ući zajedno sa njim u SDP i sa 
svima nama, koji smo već tu, dati veliki doprinos 
u toj borbi.
Mi smo uvijek bili najveća multietnička partija u 
BiH i uvijek smo okupljali pripadnike svih naro-
da koji žive u BiH. Ovo rukovodstvo je dalo sebi 
zadatak da budemo mnogo bolje zastupljeni 
u RS-u, a i u zapadnoj Hercegovini. Mi smo to 
priznali, prvo sami sebi, pa onda i svima drugi-
ma, da može i mora mnogo bolje i protekle dvije 
godine mukotrpno radimo kako bi to promijenili. 
Sa zadovoljstvom mogu reći da je odziv ljudi i 
spremnost da se pridruže SDP-u veliki i da će 
svakim danom biti veći i to u svim dijelovima BiH“,     
zaključio je Nikšić.

Draško Aćimović postao član 
Socijaldemokratske partije BiH

Draško Aćimović, bivši ambasador BiH u Belgiji, 
gostujući u Danu uživo na N1 objasnio je zbog 
čega je napustio tu funkciju i 14. novembra pris-
tupio SDP-u. On će biti jedan od potpredsjednika 
te partije iz Republike Srpske.
“Po meni je ta odluka racionalna, normalna. Prikl-
jučio sam se jednoj politici koja je prije dvije go-
dine bila orijentisana na preokret i približavanje 

EU. To toga nije došlo, udaljili smo se s tog puta. 
Smatram da ne mogu predstavljati politike koje 
se udaljavaju od onoga u što ja vjerujem”, naveo 
je.
A zašto SDP?
“Osnovni, ako vjerujete u socijaldemokrati-
ju – ona je jedina iz BiH priznata u Evropi. 
Socijaldemokratski lideri regiona joj daju podršku. 
Ovo je fini momenat za priključenje. Ojačavši 
SDP u RS pokazat ćemo kakva je to partija”, ob-
jasnio je.
On smatra da je SDP osvježenje na političkoj 
sceni u RS, pogotovo između, kako ih je nazvao, 
dva zaraćena politička bloka.

“SDP je pozitivna alternativa koja je za puno ljudi 
koji ne vjeruju u politiku blokova. Traži se opcija 
koja je ono što mi nudimo. Nudit ćemo politiku 
protiv politike. Politiku dogovora i tolerancije, su-
protstavljenu strahu, mržnji, netrpeljivosti”, naveo 
je.
On ističe da ne želi ličnu konfrontaciju, nacional-
nu – nego da narod odluči koja mu politička op-
cija odgovara.
“Može mnogo toga da se promijeniti. Ako vam 
iz Svjetske banke kažu da ćete u EU za 60 go-
dina… Našim ljudima moramo dovesti investi-
tore i omogućiti im da ne idu vani, da ovdje nađu 
zaposlenje”, izjavio je u razgovoru za N1 Draško 

Rusmir Mesihović, bivši generalni direktor 
KCUS-a i zastupnik u Predstavničkom domu 
Parlamenta Federacije BiH, bio je gost sesije 
Asocijacije nezavisnih intelektualaca “Krug 99”. 
SDP-ov zastupnik problematizirao je manjkavi 
zdravstveni sistem, napomenuvši da bi zdravst-
veni profesionalci trebali biti van politike.
Mesihović je kazao da sve ono što bi oni, kao 
zdravstveni profesionalci, trebalo da rade jeste 
da idu prema jednom cilju, a to je briga prema 
pacijentu.
“Mi imamo problem posljednjih godina da je 
pacijent, nažalost, u drugom planu. Bavimo se 
zdravstvom kao profitnim organizacijama, a 
suština je zapravo pacijentu omogućiti ono što 
mu pripada po zakonu i po doprinosima koje 
plaća”, poručio je Mesihović.
Istakao je da zdravstveni radnici funkcioniraju u 
jednom nakaradnom zdravstvenom sistemu, koji 
oni nisu postavili.
“Mi moramo funkcionirati u tom sistemu. Ja ne 
mogu prihvatiti da Bosne i Hercegovina nema 
jedno ministarstvo… Ne, mi imamo 13 mini-
starstava, nekoliko fondova… To više nisu dva 
sistema, nego evidentno tri sistema. To je jedan 
uteg koji nas koči”, poručio je Mesihović.
Napomenuo je da bez obzira na to što pripada 
jednoj političkoj opciji, mora reći da svugdje u 
svijetu zdravstveni profesionalci moraju biti van 
politike.
“Na prvom mjestu je struka”, potcrtao je Mesi-
hović.
Dodao je kako je za vrijeme njegovog                           
obnašanja dužnosti ministra, od 2010. do 2014. 
godine, doneseno 13 zakona, pet ih je usvojeno, 
a pet ih je u parlamentarnoj proceduri.

Novi pokušaj da Srbi dobiju konstitutivnost u 
Hercegovačko-neretvanskom kantonu bio je os-
uđen na propast i prije njegovog početka jer naa 
vanrednu sjednicu kantonalne skupštine nisu 
došli članovi Kluba Hrvata.
Kako na prošloj sjednici Skupštine HNK amand-
man koji je inicirala SDP-ova zastupnica Vesna 
Sardžić nije uvršten na dnevni red jer su protiv 
njega bili zastupnici dva HDZ-a, SDP je inicirao 
vanrednu sjednicu prikupivši podršku dvanaest 
zastupnika. Iz Kluba Hrvata su saopštili da je ri-
ječ “o licemjernoj inicijativi SDP-a koji je kroz više 
izbornih ciklusa pokazao šta misli o konstitutiv-
nosti naroda u BiH”.
Aner Žuljević, zastupnik Socijaldemokratske 
partije smatra da je ovo dokaz licemjernosti 
HDZ-ove politike.
„Dragan Čović se potvrdio kao licemjerni nos-
itelj evropskih vrijednosti. U Beogradu podržava 
deklaraciju o položaju srpskog naroda, a u Mo-
staru zabranjuje zastupnicima HDZ-a da dođu na 

Skupštinu HNK i podrže amandmane o ravno-
pravnosti naših sugrađana.
Sramota je da Klub Hrvata u Skupštini HNK neg-
iranje ravnopravnosti sugrađana srpske naciona-
lnosti iskazuje kao svoj “politički stav”. Ovdje se 
za nas ne radi o politici, nego o kućnom odgoju i 
poštivanju osnovnih ljudskih prava kao
temeljnih vrijednosti moderne Evrope. Skan-
dalozno je da se inicijativu SDP-a za osiguranjem 
ustavne ravnopravnosti Srba u HNK naziva “nep-
rimjerenom”, pritom još uzimajući sebi za pravo 
da drže lekcije javnosti o poštivanju zakonitosti 
i procedura! HDZ-ov koncept po kojem prava 
treba da pripadaju samo jednim, a da drugi ima 
da trpe i da se povinuju volji većine, koja god i 
gdje god ona bila, je za nas, u SDP-u, apsolutno 
neprihvatljiva. To nije pravni sistem, to nije jedna-
kopravnost, to je nasilje. Postupanje SDP-a BiH 
je uvijek bilo u interesu svih građana, za razliku 
od postupaka HDZ-a“, naveo je Žuljević.

Dragan Čović se potvrdio kao licemjerni 
nositelj evropskih vrijednosti

Mesihović: Bježi se od 
pacijenta, u tri godine 

obavljeno samo 16 
transplantacija

Magazinović: Do 2018. godine SDP će ostati 
opoziciona stranka, nakon izbora postajemo vlastSDP neće učestvovati u preslagivanju vlas-

ti, kazao je uoči sjednice Predsjedništva Saša             
Magazinović, predsjednik Glavnog odbora 
SDP-a.
“Ni u kojem preslagivanju vlasti SDP neće učesto-
vati. Do 2018. godine SDP će ostati opozicona 
stranka, a nakon 2018. bićemo stranka vlasti”, 
kazao je Magazinović.
Na pitanje da li postoji i teoretska mogućnost da 
bilo koja stranka istisne SDA iz vlasti od ovog tre-
nutka do 2018. nakon izbora, Magazinović je 

kazao “matematski, teoretski gledajući naravno 
da postoji”.
“Ali je pitanje da li ljudi žele to da rade. Mislim 
da SDA treba da dovrši ovaj mandat do kraja i 
da niko ne treba da im pruži alibi i pokrije njihov 
ne rad i izostanak rezultata. Jer sve ovo do sada 
što smo imali, sve ove frizirane brojke, sve ove 
poruke da je nama dobro, ali da mi to ne osje-

timo, svi ti autoputevi koji su izgrađeni a mi ih 
ne vidimo, nema potrebe da neko dođe i posuši 
za njih. Neka ljudi završe mandat i da vidimo šta 
su njihovi rezultati i neka se građani spram toga 
opredjele. Što se SDP-a tiče, a mislim da mogu 
govoriti u ime drugih građanskih stranaka, da ni-
kome ne pada na pamet da ulazi u vlast”, kazao 
je Magazinović.

Uprkos tome što politička teorija ne poznaje ter-
min “opozicona vlast”, Savez za bolju budućnost 
(SBB) će prema svim prilikama ostati vlast, a u 
isto vrijeme i opozicija u BiH. Dvije ključne opozi-
cione stranke Socijaldemokratska partija (SDP) 
BiH i Demokratska fronta (DF) jasno su poručile 
kako nemaju namjeru zamijeniti SBB i postati dio 
parlamentarne većine.
Predsjednik SBB-a Fahrudin Radončić je              
zatražio od predsjednika HDZ-a Dragana Čovića 
da započne razgovore s predsjednikom SDA 
Bakirom Izetbegovićem o prekompoziciji vlas-
ti na nivou države BiH i entiteta Federacija BiH. 
Čoviću i Izetbegoviću dat je rok do kraja decem-
bra ove godine da nađu koalicionog partnera koji 
će zamijeniti SBB-ove funkcionere u Vladi Feder-

acije BiH i Vijeću ministara BiH.
Inače, SBB u Vladi FBiH ima četiri ministra (minis-
tricu okoliša i turizma Editu Đapo, ministra trgov-
ine Zlatana Vujanovića, ministra rada i socijalne 
politike Veska Drljaču i ministra energije, rudarst-
va i industrije Nermina Džindića), a u Vijeću mini-
stara BiH jednog ministra (ministar saobraćaja i 
komunikacija Ismir Jusko).
Za formiranje nove parlamentarne većine potreb-
no je da u koaliciju koju čine SDA i HDZ na nivou 
FBiH, a na državnom nivou SDA, HDZ i Savez za 
promjene, uđe jedna od dvije najveće opozicione 
političke stranke u BiH, odnosno SDP ili DF.
U povodu eventualne prekompozicije vlasti kon-
taktirali smo generalnog sekretara SDP-a Irfana 
Čengića koji nam je kazao kako SDP nema nam-
jeru ulaziti u koaliciju i zamijeniti SBB.
“Ova vlast je doživjela politički bankrot, ali vodi i 
državu u bankrot. SDP ostaje pri svojim kongres-
nim odlukama i nećemo učestvovati u preslag-
anju vlasti, ostajemo opozicija do izbora 2018. 
godine kada ćemo zajedno s našim partnerima 
preuzeti odgovornost za upravljanje zemljom i 
srušiti nacionalni koncept vlasti”, kazao je Čengić.
On je pozvao sve stranke da se priključe Prijed-
logu zakona o izbornim jedinicama u FBiH koji su 
predložili SDP i DF i da ne dozvole bilo kome da 
blokira implementaciju izbornih rezultata i volje 
građana zbog stranačkih interesa.

Vlast je doživila bankrot, 2018. 
mi preuzimamo odgovornost

Bijedić: Nedopustivo ophođenje Ministarstva prometa i 
komunikacija FBiH

Predsjednik Kantonalne organizacije Soci-
jaldemokratske partije BiH u Tuzli Enver Bijedić 
nepojavljivanje predstavnika Federalnog mini-
starstva prometa i komunikacija na sastanku 
radne grupe zadužene za određivanje jedinst-
vene trase budućeg autoputa Sarajevo-Beograd 
smatra nedopustivim ophođenjem Ministarstva 
prema tom projektu, saopćeno je iz Kantonalne 
organizacije SDP-a.
“Sastanak radne grupe je organiziran na držav-
nom nivou, na kojem su trebali uzeti učešće 
predstavnici Ministarstva komunikacija i prome-
ta Bosne i Hercegovine, Federalnog ministarstva 
prometa i komunikacija, kao i predstavnici Mini-

starstva saobraćaja i veza Republike Srpske. 
Međutim, predstavnici Federalnog ministarstva 
prometa i komunikacija nisu prisustvovali sas-
tanku radne grupe. Izgleda da projekat proci-
jenjen na milijardu eura nije bitan Federalnom 
ministarstvu prometa i komunikacija. Vjerovatno, 
da se radilo o autoputu koji prolazi preko Gru-
da i Širokog Brijega, predstavnici resornog mini-
starstva (HDZ) bi sudjelovali na sastanku radne 
grupe”, ističe Bijedić.
Po njegovom mišljenju, nepojavljivanje je sra-
motan odnos resornog ministarstva prema ovom 
projektu, posebno u trenutku kad se radi na 
dogovaranju trase autoputa.

“Podsjećam, Federalni parlament je, na moju 
inicijativu, usvojio da autoput Sarajevo – Beograd 
treba da ide preko Tuzle”, ističe Bijedić.
Dakle, ne poštuje se ni stav vrhovnog zakono-
davnog tijela u FBiH, kao ni stav građana Fed-
eracije Bosne i Hercegovine. Postavlja se pitanje 
– da li je to odgovornost prema građanima Fed-
eracije Bosne i Hercegovine, dodaje on.
Ovakvo ophođenje šalje i negativnu sliku o 
stavovima Federacije Bosne i Hercegovine pre-
ma projektu brze ceste Sarajevo – Beograd, 
mišljenja je Enver Bijedić.

Smirivati nacionalne tenzije, hitno rješavati bh. 
probleme građana

Nakon uspješno održanog Regionalnog Samita 
PES lidera, koji je organizovala Socijaldemokrats-
ka partija BiH u saradnji sa Partijom evropskih 
socijalista (PES), u Sarajevu je održana sjednica 
Glavnog odbora SDP BiH.
Članovima Glavnog odbora obratili su se Zoran 
Zaev, predsjednik Socijaldemokratskog saveza 
Makedonije i Ranko Krivokapić, predsjednik So-
cijaldemokratske partije Crne Gore. I jedan i drugi 
regionalni lider su dali punu podršku aktivnosti-
ma SDP na okupljanju progresivnih snaga u BiH, 

te su govorili o budućim aktivnostima u okviru 
strategije SDP i konkretnim metodama njihove 
pomoći u njenoj implementaciji.
Na sjednici Glavnog odbora obavljena je raspra-
va o objedinjavanju progresivnih snaga u BiH i 
evidentnom jačanju koalicionog kapaciteta SDP, 
te o organizacionom jačanju na području entiteta 
Republika Srpska. Glavni odbor je donio i odgo-
varajuće odluke u tom pravcu, te je za naredni 
period najavljeno i kadrovsko osnaživanje ovog 
najvišeg partijskog organa.

Članovi Glavnog odbora su prihvatili informaciju o 
radu Predsjedništva SDP BiH između dvije sjed-
nice Glavnog odbora, te je obavljena rasprava o 
aktuelnoj političkoj situaciji. Članovi GO SDP su 
pozvali vlasti na svim nivoima da se hitno okrenu 
svakodnevnim problemima građana i njihovom 
rješavanju, te da momentalno po strani ostave 
namjerno podizanje nacionalnih tenzije, koje ima-
ju za cilj skretanje pažnje sa životno bitnih tema, 
te zloupotrebe institucija i javnih preduzeća u 
stranačke svrhe.

Presuda, kojom je Ratko Mladić od strane 
Međunarodnog krivičnog suda za bivšu Jugo-
slaviju u Hagu osuđen na doživotnu kaznu zat-
vora, bez sumnje je istorijski događaj, prije svega 
za žrtve zločina, a onda i za državu Bosnu i Her-
cegovinu i sve njene građane.
Od civilizacijske je važnosti za cijeli svijet da poči-
nitelji najvećih i najbrutalnijih zločina koji su ikada 
viđeni, uključujući i zločin genocida u Srebrenici,  
ipak bivaju osuđeni, u poštenom i fer sudskom 
procesu.
Presuda jednom od ključnih egzekutora zlo-
čina protiv svih naroda i građana Bosne i Her-
cegovine, koji su branili njen suverenitet i ideju 
zajedničkog života svih njenih građana i naroda, 
stoga predstavlja određenu i zakašnjelu satisfak-
ciju žrtvama. Jednako tako, smatramo da pre-
suda Mladiću ne smije biti povod za bilo kakvu 
ostrašćenost, podizanje tenzija i ponovno odbi-
janje suočavanja sa, po ko zna koji put, sudski 
utvrđenom istinom.

SDP BiH smatra da je ovo trenutak u kojem se 
prije svega moramo prisjetiti svih žrtava, a društ-
vo u cjelini preispitati svoj odnos prema njima.
U pomen naših najbližih, naših članova porodica, 
sugrađana i sunarodnjaka, koji su kao žrtve zloči-
na izgubili svoje živote, ovo društvo mora konač-
no povesti brigu o njihovim porodicama, ali i svim 
drugim žrtvama koje su zločine preživjele.
Iako pojedinačni slučajevi zadovoljenja pravde, 
poput presude Ratku Mladiću, predstavljaju 
ohrabrenje i jačaju vjeru u pravičnost, u ovom 
trenutku potrebno je istaknuti istinu da je Bos-
na i Hercegovina daleko od ostvarenja cilja krei-
ranja pravednog društva i eliminacije posljedica 
počinjenih zločina. Mada brojni pojedinačni rat-
ni zločinci osuđeni za zlodjela, ratne ideologije, 
nažalost, i dalje žive, pa i dominiraju javnim i 
političkim životom BiH.
Žrtve zločina, izbjeglice i povratnici, i danas su 
izloženi okrutnoj segregaciji i diskriminaciji u svo-
jim matičnim sredinama. O tome svjedoče pre-

sude domaćih i međunarodnih sudova kojim se 
potvrđuje da je diskriminacija na osnovu etničke 
ili vjerske pripadnosti široko rasprostranjena po-
java u Bosni i Hercegovini.
SDP BiH se stoga nada da će današnja presu-
da poslužiti barem kao opomena, nadati se i kao 
prekretnica, koje će doprinijeti da retrogradne 
ratne politike konačno budu odbačene, kako 
na domaćoj političkoj sceni, tako i u susjedstvu. 
Ovo je prilika da se, prije svega, promijeni odnos 
društva prema žrtvama, njihovim pravima i nji-
hovom dostojanstvu unutar naše države.
Također, ovo je prilika da naši najbliži susjedi 
preispitaju ulogu i svoj odnos prema prihvatanju 
Bosne i Hercegovine kao nesporne, trajne kat-
egorije sa međunarodnim pravnim subjektivi-
tetom. Konačno, smatramo da bh. društvo ima 
snage poraziti ratnu ideologiju mržnje i podjele 
Bosne i Hercegovine samo obnovom principa 
solidarnosti i zajedništva.
Takvo društvo je društvo u kojem svi zločinci, 
umjesto žrtava, bivaju obilježeni kao njegova 
najsramotnija pojava vrijedna najstrožije osude, 
izolacije i sankcije. Takvo društvo je društvo u ko-
jem, umjesto zločincima, svim žrtvama pripada 
poštovanje, štiti njihovo dostojanstvo i dodjeljuje 
časna i istaknuta pozicija.
Za takvo društvo i takvu BiH se vrijedi boriti. To 
smo dužni, prije svega, žrtvama, a onda prema 
našoj djeci, kojoj moramo osigurati normalnu 
budućnost i siguran život.

Presuda Ratku Mladiću istorijski je događaj i treba 
biti prekretnica u konačnom obračunu sa politikama 

mržnje i podjela

Delegacije Socijaldemokratske partije u posjeti 
vjerskim zajednicama u BiH

U sklopu plana obilaska i održavanja sastanaka 
sa predstavnicima religijskih zajednica u Bos-
ni i Hercegovini, delegacije Socijaldemokratske 
partije BiH, predvođene predsjednikom Ner-
minom Nikšićem, posjetile su Rijaset islamske 
zajednice u BiH, Vrhbosansku nadbiskupiju i 
sjedište Mitropolije dabrobosanske, gdje su 
održani sastanaci sa reisu-l-ulemom Husein ef. 
Kavazovićem, kardinalom Vinkom Puljićem i sa 
mitropolitom Hrizostomom.
Na sastanku sa reisom Kavazovićem predstavl-
jen je Nacrt Izbornog programa SDP-a, koji, 
između ostalog, sadrži rješenja za probleme 
privrednika, penzionera i radnika, nudi konkretne 
prijedloge za poresku reformu, reformu javne up-
rave, obrazovanja, zdravstva i rješenja za ostale 
akutne probleme bh. društva. Osim toga, razma-
trana su i pitanja pristupanja BiH Evropskoj uniji 
i NATO savezu, gdje su obje strane zauzele je-
dinstven stav o nužnosti i općem interesu svih 
građana u pristupanju države dvama ključnim 
vojno-političkim zajednicama i savezima.
Na sastanku sa kardinalom Puljićem jasno je 
naznačeno kako SDP želi graditi državu u kojoj 
ćemo svi biti jednaki i slobodni. 
„Sekularnu državu u kojoj ima mjesta i za musli-
mane, i za katolike, i za pravoslavce, i za jevreje, 
i za sve ostale koji jesu ili nisu vjernici. Svi oni u 
BiH, kakvu je mi, u SDP-u, vidimo, moraju biti 
jednaki pred zakonom i svi moraju imati ista pra-
va“, rečeno je, dok je kardinal Puljić rekao kako 

je razgovarao sa delegacijama više bh. političkih 
stranaka i prenio im zabrinutost o tome kako ve-
liki broj Hrvata napušta BiH, te da je u njemu i 
Katoličkoj crkvi u interesu da hrvatski narod za-
drži u BiH.
Kardinal Puljić i delegacija SDP BiH su se 
usaglasili oko toga da BiH treba biti kuća za sve 
nas, u kojem je najvažnije dostojanstvo čovjeka, 
ljudsko pravo i jednakopravnost.
Na sastanku sa mitropolitom Hrizostomom bilo je 
riječi o aktivnostima SDP BiH na izmjeni izbornog 
zakonodavstva, koje za cilj imaju osigurati ravno-
pravnu zastupljenost svih naroda u Domu naroda 
FBiH, ali i ravnomjernu zastupljenost svih građa-
na u Zastupničkom domu Parlamenta FBiH.
Bilo je riječi i o skupštinskoj inicijativi SDP-a 
vezanoj za konstitutivnost srpskog naroda u Her-
cegovačko-neretvanskom kantonu. Tom prilikom 
je naglašen stav partije o nužnom osiguranju rav-
nopravnosti svih građana različitih nacionalisti na 
području cijele države BiH, sa čime se mitropolit 
Hrizostom na sastanku i složio.
Na svim sastancima je izraženo zajedničko uv-
jerenje da će u nadolazećem periodu doći do 
relaksacije političkih i ukupnih društvenih prilika 
u zemlji, te da će fokus pažnje javnosti konač-
no biti usmjeren na rješavanje stvarnih i životnih 
problema građana Bosne i Hercegovine, što je 
i jasna namjera SDP BiH iskazana u izbornom 
programu partije, koji je u fazi finalizacije. 

U sklopu plana obilaska i održavanja sastanaka sa 
predstavnicima religijskih zajednica u Bosni i Hercegovini, 

delegacije Socijaldemokratske partije BiH, predvođene 
predsjednikom Nerminom Nikšićem, posjetile su Rijaset 
islamske zajednice u BiH, Vrhbosansku nadbiskupiju i 
sjedište Mitropolije dabrobosanske, gdje su održani 

sastanaci sa reisu-l-ulemom Husein ef. Kavazovićem, 
kardinalom Vinkom Puljićem i sa 

mitropolitom Hrizostomom.



Socijaldemokratska partija BiH 
predstavila nacrt 
Izbornog programa
Socijaldemokratska partija BiH je na Strateš-
kom planiranju, održanom u Sarajevu, pred-
stavila nacrt Izbornog programa za Opće iz-
bore 2018. godine, koji nosi naziv Plan 10.
Promocija nacrta ovog programa, između 
ostalog, rezultat je obilaska više od 50 gra-
dova širom BiH tokom ove godine. Na 
javnim tribinama u ovim gradovima zain-
teresirani građani su ispunjavanjem an-
ketnih listova mogli odabrati svoje pri-
oritete iz raznih oblasti, koji su naknadno 
ugrađeni u nacrt Izbornog programa.
Ovo je prvi put da je neka politička parti-
ja u BiH direktno uključila građane 
u izradu svog izbornog programa.
Osim prijedloga građana, članova i simpatizera 
SDP BiH, na izradi nacrta Izbornog programa, 
bili su uključeni i predstavnici akademske za-
jednice, eminentni stručnjaci iz raznih oblas-

ti, kao i članovi Savjeta i Odbora SDP BiH.
Nermin Nikšić, predsjednik SDP BiH, u 
svom govoru je istaknuo kako izradom 
Plana 10 SDP ima namjeru kreirati jednu 
sasvim novu političku paradigmu u BiH.
„Bitno je da ljudi ove zemlje znaju da SDP želi 
da svi u ovoj državi budu ravnopravni. Da svi 
građani imaju ista prava i istu šansu, kao i da svi 
budu jednaki pred zakonom u svakom dijelu 
BiH. Radnicima trebamo objasniti da želimo 
i znamo kako učiniti da oni imaju veće plate, 
sigurnija radna mjesta i bolje uslove rada.
Trebamo jasno reći građanima da želimo 
i imamo plan kako da njihova djeca ima-
ju bolje vrtiće, škole i fakultete. Moramo ih 
uvjeriti da vlast koju vodi SDP znači da će 
svi imati priliku da se školuju, a ne da će 
to biti privilegija i mogućnost onih koji to 
mogu platiti. Moramo svima objasniti da 

vlast koju vodi SDP znači da će svi u BiH 
biti zdravstveno osigurani i da će imati prist-
up osnovnom zdravstvenom paketu usluga, 
i zaposleni i nezaposleni, i studenti i penzi-
oneri…“, naveo je, između ostalog, Nikšić.
U nacrtu Izbornog programa ponuđena su 
rješenja SDP-a velikog broja akutnih prob-
lema iz deset cjelina, pod nazivima Plan za 
ekonomiju, Plan za pravdu, Plan za mlade, 
Plan za kulturu i sport, Plan za ekologiju i turi-
zam, Plan za obrazovanje, Plan za zdravstvo, 
Plan za pravedno društvo, Plan za EU, NATO 
i dijasporu i Plan za reformu javne uprave.
SDP je prva politička organizacija u BiH 
koja je svoj nacrt Izbornog programa pred-
stavila godinu dana prije održavanja Općih 
izbora, međutim, nacrt nije finalan, te će 
se on i u narednom periodu nadograđivati.

Budimo ono što jesmo, braća i sestre po majci 
Bosni i Hercegovini!

Predstavnici Socijaldemokratske partije BiH i 
Demokratske fronte na zajedničkoj Svečanoj ak-
ademiji povodom Dana državnosti BiH i 74 go-
dine od zasjedanja ZAVNOBiH-a, poslali su jasne 
poruke da je BiH, kao država, bila i ostala trajna 
kategorija.
Pristunim na akademiji su se obratili Milan 
Dunović, potpredsjednik Federacije BiH, Alma 
Kratina, zastupnica Demokratske fronte u Parla-
mentu FBiH, Ante Domazet, član Glavnog odbo-
ra SDP BiH, Mirko Pejanović, član Predsjedništva 
SDP BiH te predsjednici DF-a i SDP BiH Željko 
Komšić i Nermin Nikšić.
Dan državnosti je datum koji je od najvišeg znača-
ja u novijoj historiji BiH, datum koji je zasjedan-
jem ZAVNOBiH-a prije 74 godine BiH definisao 
kao jedinstvenu i nedjeljivu državu, u kojoj će svi 
narodi imati ista prava i unutar koje će svi narodi i 
narodnosti živjeti u slobodi i jednakosti.
Željko Komšić, predsjednik Demokratske fron-
te, smatra da nije bilo odluka ZAVNOBIH-a, ne 
bi bilo ni osnova da 1992. godine BiH ostvari 

samostalnost i postane međunarodno priznata 
država.
„Veličina ZAVNOBIH-a je u tome što je išao is-
pred svog vremena. To potvrđuje vrijeme u kojem 
sada živimo. Ovo govorim zbog “pametnjakov-
ića” koji žele odvojiti 25. novembar i 1.mart. Koji 
ne vide dalje od svog nosa, ne vide da smo ne-
zavisnost postigli na osnovu ZAVNOBIH-a. Poru-
ka je to onima koji bi htjeli mijenjati Titove ulice 
umjesto da se zahvale i njemu i ZAVNOBIH-u. 
Ponovo danas udaraju na državnost poturajući 
nam Čovićev izborni zakon i etnički koncept 
vlasti. Ako mi na jednoj strani tasa imamo ovaj 
etnički koncept, onda je vrijeme da im odgovori-
mo našom idejom, jer nas je ta politika dovela do 
ruba siromaštva.
Odgovorimo im idejom da je ovo zemlja Bosa-
naca i Hercegovaca, ravnopravnih kao pojedi-
naca. Upravo je vrijeme za tu politiku. Za ono 
što se dešavalo 1943. godine u Mrkonjić Gradu 
trebalo je mnogo hrabrosti i mudrosti, stoga i mi 
trebamo hrabro i mudro krenuti u borbu za jedin-

stvenu i nedjeljivu BiH“, poručio je Komšić.
Nermin Nikšić, predsjednik SDP BiH, je u svom 
govoru, između ostalog, naveo kako je državnost 
BiH obnovljena u antifašizmu i može se održa-
ti samo njegovanjem antifašističke tradicije bh. 
naroda i građana.
„Naša majka Bosna i Hercegovina, ponovo je 
rođena 1943. godine u antifašističkoj borbi svih 
naroda i narodnosti, te samo dosljednim pridrža-
vanjem principa antifašizma, Bosna i Herce-
govina, može opstati i dalje trajati. Zato ćemo, 
zbog prošlosti, sadašnjosti i budućnosti, upor-
no ohrabrivati antifašističke snage Bosne i Her-
cegovine. Ovo pogotovo, zato što nacionalisti, 
neonacisti i neofašisti, ne miruju. Mi antifašisti 
ne smijemo šutjeti, jer kad antifašisti zašute, tad 
fašisti govore, a kad oni progovore, nastaju velike 
ljudske nesreće. Ako mi nećemo dići glas, ko će 
to uraditi? Ako to nećemo učiniti danas, do kada 
ćemo čekati? Ljudi ove zemlje to od nas traže, to 
od nas očekuju.

Predsjedništvo SDP BiH saopštilo je na-
kon sjednice da daje podršku OO SDP 
Donji Vakuf i osudilo pritiske i prijetnje ko-
jim su izloženi članovi partije u ovoj opštini 
od strane SDA koja, navode, odbija da se 
pomiri sa činjenicom da je izgubila većinu u 
Općinskom vijeću Donjeg Vakufa.
Predsjednik OO SDP BiH Donji Vakuf Senad 
Selimović za kaže da je podmetnuti požar u 
kući članice v.d. Upravnog odbora JU Dom 
zdravlja Donji Vakuf Adnane Vajzović samo 
vrh ledenog brijega.
Incident se dogodio, kada je, kako se pret-
postavlja, na kuću bačen predmet koji je 
uzrokovao požar. Tom prilikom pričinjena 
je materijalna šteta, a povrijeđenih nije bilo. 
Policijska istraga je u toku.
Selimović napominje da je problem počeo u 
decembru kada je za v.d. direktora JU Dom 
zdravlja imenovana vijećnica SDA Rusmira 
Bašić, koja nije ispunjavala zakonom i Stat-
utom predviđene uslove, tačnije nije speci-
jalista.
“Nekoliko mjeseci nakon njenog imenovanja, 
dogodila se pljačka u Domu zdravlja, kada je 
otuđena CPU jedinica računara. Na njoj ne 
može biti ništa sakriveno, jer ukoliko postoji 
eventualna zloupotreba, to se može provjer-
iti u knjigovodstvu. Prema mom mišljenju, cilj 
je bio diskreditovati bivšeg direktora, koji je 
takođe iz SDA, kako bi se spriječila eventu-
alna konkurencija kroz stranačke kadrovske 
službe”, dodaje Selimović.
Potom je uslijedila promjena većina u 
Općinskom vijeću Donji Vakuf.
“Ljudi koji su podržavali SDA u izborima i na-
kon njih, odjednom su se okrenuli SDP-u, jer 
nisu zadovoljni saradnjom sa SDA. Mi smo 
sa njima ostvarili saradnju na onome što 
smatramo da je dobro za Donji Vakuf”, ističe 
predsjednik OO SDP Donji Vakuf.
Upravo je, kako kaže, promjena većine prou-
zrokovala nervozu u Domu zdravlja, jer v.d. 
direktor Doma zdravlja tu dužnost može 
obavljati šest mjeseci.
“Tadašnji Upravni odbor Doma zdravlja 
raspisao je nezakonit konkurs, jer nisu traže-
ni zakonom i Statutom predviđeni uslovi. 
Koincidencija je da Dom zdravlja tada pod-
nosi Opštinskom vijeću Izjveštaj o radu 
Upravnog odbora, koji Vijeće odbija zbog           
raspisivanja nezakonitog konkursa. Upravni 
odbor je razriješen i imenovan je novi. No, 
stari Upravni odbor nastavlja raditi i na mjes-
to direktora Doma zdravlja ponovo bira di-
rektoricu Bašić”, navodi Selimović.

Podmetnuti požar u 
kući Adnane Vajzović 
samo je vrh ledenog 
brijega prijetnji SDA

Dok je SDP BiH, zalagat ćemo se za jednakopravnost 
svih građana u BiH

Povodom priopćenja kluba hrvatskih zastupnika 
u Skupštini Hercegovačko-neretvanskog kanto-
na/županije, koji smatra da Socijaldemokratska 
partija BiH vrši predizbornu promidžbu i to godinu 
dana prije izbora, tražeći da se dnevni red sjednice 
proširi amandmanima na Ustav HNK/Ž-a, kojima 
bi se srpski narod prepoznao kao konstitutivan u 
tom najznačajnijem pravnom dokumentu Kantona/
Županije, prinuđeni smo dati tražene odgovore:
– Da.  SDP vrši predizbornu promidžbu jer zahtijeva 
i zahtijevat će, dok postoji, jednakopravnost svih 
građana, konstitutivnih naroda i Ostalih, na teritoriji 
cijele BiH. To nam je i u Programu i u Statutu i u 
genetskom antifašističkom kodu.
-Da. S tim geslom smo i do sada išli i ubuduće 
ćemo ići na izbore.
– Da. Jedino u HDZ- ovskim morbidnim naciona-

lističkim promišljanjima, zalaganje za konstitutiv-
nost i ravnopravnost jednog cijelog naroda, može 
biti okarakterizirano kao nešto negativno. Jedino 
HDZ- u može pasti na um da u istom priopćenju iz-
javi kako je Klub hrvatskih zastupnika jednoglasan 
u stajalištu da podržava konstitutivnost srpskog 
naroda, a istovremeno napuštati Skupštinu kada 
se o tome treba odlučivati i druge optuživati da, 
zbog istog takvog stava, samo ne deklarativnog i 
licemjernog, opstruiraju rad Skupštine.
– Danas je to pitanje konstitutivnosti Srba u HNK/Ž, 
u kojem licemjerni HDZ  ima apsolutnu vlast i ne 
dozvoljava svojim sugrađanima konstitutivnost i 
pravo na ravnopravnost jezika i pisma, a sutra će 
to biti pitanje Hrvata, Bošnjaka, građana i Ostalih, 
ovdje u nekoj drugom kantonu/županiji ili entitetu .
– Da. To se zove institucionalno nasilje.

ГЛАС СЛОБОДЕ  • НОВЕМБАР / СТУДЕНИ 2017.  

Nakon posljednih javnih istupa premijera Kantona 
Sarajevo Elmedina Konakovića te rukovodstva JKP 
ZOI 84, kao i javnosti prezentiranih dokumenata 
vezanih za “poslovanje” premijerove privatne firme 
i ovog javnog preduzeća, Kantonalni odbor SDP-a 
Sarajevo zahtijeva da Konaković odmah podnese 
ostavku na funkciju premijera i vrati sva dugovanja 
koja on i njegova privatna fima imaju prema ZOI 84.
Naime, javnost je nedavno upoznata sa čvrstim 
dokazima koji svjedoče o tome da je privatna firma 
“Sport Centar” koju je osnovao i u kojoj je odgovo-
rno lice bio Elmedin Konaković napravila ogroman 
dug po osnovu iznajmljivanja poslovnih prostora u 

sportskim centrima Skenderija i Zetra, kao i da je 
ta firma ukrala plazma televizore i drugu opremu 
iz ovih prostora a koji su vlasništvo ZOI 84. To je 
potvrdio i trenutni direktor ZOI 84.
Premijer Konaković svoju je nesposobnost i sklo-
nost nezakonitostima pokazao nebrojeno puta. Od 
ispunjavanja sumanutih želja supruge predsjednika 
SDA, preko retroaktivnog povećanja cijena grijanja 
do nelegalnog naplaćivanja parkinga.
Ipak, činjenica da je on lično prvo napravio ogroman 
dug, a potom još i nezakonito prisvojio pokretne 
stvari koje pripadaju kantonalnom preduzeću ZOI 
84, zahtijeva da odmah podnese ostavku i izvine 
se građanima Kantona Sarajevo.
Ovakvo ponašanje bez političke, a i krivične odgov-
ornosti, teško bi prošlo i u najnerazvijenijim zemlja-
ma, ali u BiH postoji Stranka demokratske akcije 
koja ovakve ljude nagrađuje mjestima premijera, 
ministara, direktora.
Uvjereni smo da Elmedin Konaković, ako već svoje 
dugove ne vraća javnim preduzećima, sasvim sig-
urno vraća SDA-u i njenom rukovodstvu koje BiH 
vidi kao svoju privatnu državu.

Konakoviću izvini se 
građanima Sarajeva i 

podnesi ostavku

U organizaciji Kantonalnog odbora SDP BiH 
Zeničko-dobojskog kantona i Gradskog odbo-
ra SDP BiH Zenica u velikoj sali Grada Zenice 
upriličena svečana akademija povodom Dana 
državnosti Bosne i Hercegovine. Pored bro-
jnih zvanica, članova organa SDP BiH iz Ze-
ničko-dobojskog kantona na svim nivoima, 
događaj je svojim prisustvom uveličao i Nermin 
Nikšić, predsjednik SDP BiH.
U prepunoj sali, prisutnim su se obratili mr. Sci. 
Nerin Dizdar, član Glavnog odbora SDP BiH i 
Nermin Nikšić, predsjednik SDP BiH. Nakon 
pozdravnog govora domaćina, Senaida Begića, 
predsjednika KO SDP BiH ZDK i Mladena Simića, 
predsjednika GO SDP BiH Zenica, prisutnima se 
obratio Nerin Dizdar. Dizdar je održao prigodan 
govor o simbolici i značaju ZAVNOBiH-a za us-
postavu savremene, suverene države BiH ute-
meljene na principima građanske jednakosti, 
nakon čega se prisutnima obratio i predsjednik 
SDP BiH, Nermin Nikšić.

Predsjednik Nikšić je istaknuo da iako nas 
aktuelna događanja podsjećaju kako u 20.                 
stoljeću u više navrata ni najmoćnije vojne sile iz 
BiH nisu mogle istjerati njene građane, danas, u 
miru, zbog pogubne politike koju vode vladajuće 
stranke, iz naše države nažalost bježe svi. Rekao 
je da nema sumnje da će ovih dana, iz različitih 
povoda biti dosta govora o patriotizmu i državi. 
Također, istaknuo je da patriotizam nisu prazne 
riječi, zakletve i značke za reverom. U perspek-
tivi SDP-a BiH, naglasio je, najveće patriote su 
poslodavci koji poštuju prava i dostojanstvo 
radnika, kao i svi oni koji su spremni da grade 
pravedno društvo jednakih građana. Patriotama 
su posebno okarakterisani i oni koji brane dos-
tojanstvo i prava povratnika i drugih građana iz 
manjinskih zajednica.
Na kraju, prilika je iskorištena i za promociju novih 
160 članova SDP BiH sa područja Grada Zenice, 
kojim je članske kartice uručio predsjednik SDP 
BiH.

Uručeno novih 160 članskih kartica 
članovima SDP BiH Grada Zenice

Zeničko-dobojski kanton

Načelnik Maglaja Mirsad Mahmutagić otvoreno 
je za medije nedavno govorio o malverzacijama u 
obnovi objekata, nešto više od tri godine nakon 
katastrofalnih poplava koje su zadesile ovaj grad.
Mahmutagić je dužnost preuzeo u novembru 
prošle godine, a kako je istaknuo, u prethodnom 
periodu pomoć su dobijali oni koji nisu pretrpjeli 
štete, već su se svrstali u poplavljena područja, 
dok konkretnu pomoć nisu dobili stvarno stradali.
“Moram reći da je bilo nesnalaženja i u Mag-
laju, slučajno ili namjerno neka sude građani. 
Čudnim linijama su objekti proglašavani totalno 
oštećenim i vlasnici su dobijali po cca 35.000 KM 
i dan-danas žive u svojim objektima, a novac su 
uzeli. Ima čak i slučajeva da se totalno oštećen 
objekat prodao i da se ‘saselilo’ u centar grada 
zahvaljujući takvom načinu rada tadašnje vlasti. 
Nadam se da će to jednog dana neko sankcioni-

sati. Neka država vodi računa o takvim potezima, 
red bi bio napraviti konkretnu analizu”, naveo je 
Mahmutagić.
On je dodao da je teško dati tačnu procjenu ko-
liko se općina oporavila te da je u periodu nakon 
katastrofalnih poplava i klizišta bilo projekata i za 
pomoć privrednom sektoru, “ali očigledno kriteriji 
nisu bili ti koji bi rezultirali pomoći onim koji su 
oštećeni”.
“Javne ustanove su kvalitetno sanirane, pa poje-
dine i modernizovane. Dobar dio stambenih ob-
jekata je dobio pomoć kod sanacije. Najveći dio 
tih objekata su sanirale međunarodne institucije, 
od vlada do humanitarnih organizacija. Među-
tim, postoji još znatan broj stambenih objekata 
koji nisu sanirani nakon poplave i klizišta, iako je 
prošlo više od tri godine. Nadam se da ćemo u 
narednom periodu kroz projekte međunarodnih 

institucija, ali i Vlade FBiH riješiti i ovaj problem. 
Međutim, ostaje problem još uvijek velikih šteta 
na infrastrukturnim objektima za čiju sanaciju 
zaista moramo imati pomoć izvan općine”, kazao 
je Mahmutagić.
Problemi u Maglaju, kako je dodao, mogu se 
svrstati u dvije grupe.
“Prva je grupa nezadovoljnih građana kojima 
tokom sanacije posao nije urađen u skladu sa 
ugovorima i tehničkim preporukama ili nisu nika-
ko imali pomoći, tako da još uvijek imaju iste 
probleme. Tako stalno imam građana koji se žale 
na kvalitet sanacije. Drugi problem je što je već 
prošlo više od tri godine i što nismo sve sanirali, 
a sve je manji interes za naše probleme. Ovdje 
govorim i o infrastrukturnim projektima”, rekao je 
Mahmutagić.

U obnovi poplavljenog Maglaja 
zabilježene brojne malverzacije

Do izbora i početka izborne kampanje ostalo je 
manje od godinu dana, ali to ne sprječava SDA i 
općinsku organizaciju ove stranke iz Novog Sa-
rajeva, da općinske resurse koriste u svrhu pro-
mocije svoje stranke.
Naime, nedavno je OO SDA Novo Sarajevo po-
dijelila više od stotinu paketa socijalno ugrožen-
im građanima. U tome ne bi bilo ništa sporno 
da se na kutijama paketa ne nalazi logo Općine 
Novo Sarajevo. Ne ulazeći u to ko je platio na-
vedene pakete, mada bi i to bilo zanimljivo čuti, 
načelnik Nedžad Koldžo je još jednom iskoristio 
svoju poziciju, kako bi promovirao SDA.
Ovakve stvari su nedopustive, ali znajući da 
Nedžad Koldžo godinama unazad na osnovu 
milostinje penzionerima i socijalno ugroženim 
građanima skuplja glasove za SDA, situacije 
poput ovakvih nisu iznenađujuće.
Umjesto da se bavi stvarnim i nagomilanim prob-
lemima građana Općine Novo Sarajevo, Koldžo 
i njegova SDA i dalje koriste novac građana za 
stranačke svrhe, kako bi na taj način sakrili svoj 
nerad.
Vijećnici SDP BiH će na prvoj narednoj sjednici 
Općinskog vijeća Novo Sarajevo zatražiti infor-
maciju na osnovu čega se općinski paketi dijele 
ispred SDA i ko je finansirao ovu akciju.

Nedžad Koldžo ponovo 
zlouoptrijebio resurse 
Općine Novo Sarajevo 
zbog promocije SDA

Sarajevo

Najoštrije osuđujemo i tražimo što bržu reakciju nadležnih 
u otkrivanju počinioca novog napada na povratnike

SDP Rogatica oštro osuđuje ponovni napad na 
povratnike u Rogaticu. Povratniku Erminu Pavi-
ci, je  zapaljen automobil Golf 2, kao i pomoćni 
objekat, u naselju u Kukavice, u općini Rogatica.
Ermin Pavica je prije nekoliko dana primio pri-
jeteće poruke, upućene njemu lično i porodici, o 
čemu je blagovremeno upoznata Policijska stan-
ica Rogatica.
Do sada nijedan napad na imovinu i živote povrat-
ničke populacije nije do kraja ispitan. To daje 
nacionalistima još veći podstrek za raspirivanje 
vjerske i nacionalne mržnje. Tražimo od načel-
nika Milorada Jagodića da poduzme sve kako 
bi počinioc bio pronađen i procesiuiran. Nada-

mo se da nije zaboravio da je između ostalog 
načelničko mjesto dobio zahvaljujući glasovima 
povratnika Bošnjaka.
A svi oni koji daju izjave pune kvazipatriotizma, 
zapaljive retorike i kojima su puna usta naroda 
kojeg, navodno, štite po pravilu najmanje običan 
covjek ima koristi od takvih izjava. Svi oni bi pri-
je nego što izgovore “velike” riječi morali misliti 
upravo na ljude koji žele živjeti od svog rada i na 
svojoj pradjedovini.
Nadamo se da će reakcija svih nadležnih, biti 
brza i učinkovita!

Na proširenoj sjednici Predsjedništva Kantonal-
nog odbora SDPBiH Tuzla, zauzet je stav, da se 
traži od Tužilaštva Tuzlanskog kantona, da ispita 
vrlo ozbiljne navode i optužbe koje su, predsjed-
nik KO SDA Tuzla Mirsad Kukić, premijer Vlade 
TK Bego Gutić, ministar MUP-a TK Husein 
Topčagić i predsjednica OO SDA Banovići Elzina 
Pirić, iznijeli jedni o drugima u pismima upućen-
om predsjedniku SDA Bakiru Izetbegoviću.
Javnost Tuzlanskog kantona je zgrožena ko-
ličinom iznesenog „prljavog veša“, o kriminalu, 
korupciji, zloupotrebi službenog položaja nave-
denih aktera u pismima koje upućuju vrhu svoje 

korumpirane stranke.
Istovremeno KO SDP BiH Tuzla očekuje da 
Tužilaštvo TK ima dovoljno dokaza o počinjenom 
kriminalu i korupciji iz „prve ruke“, a za koje smo 
blagovremeno prozivali korumpiranu vlast u Tu-
zlanskom kantonu.
Premijer Bego Gutić u svom pismu je javno proz-
vao Mirsada Kukića, banovićki SDA, kao i minis-
tra MUP-a TK da su u posljednje dvije godine ne-
transparentno zaposlili 200 uposlenika, o čemu 
je kako navodi odlučivao vrlo mali broj ljudi na 
čelu sa Mirsadom Kukićem.
Dalje optužuje ministra MUP-a TK, Huseina 

Topčagića za neblagovremeno rješavanje i osig-
uranje finansijske neovisnosti Uprave policije u 
ministarstvu, te za druženje sa osobama iz krim-
inalnog miljea, nepotizam, zatim za lobiranje i 
obezbjeđenje poslova na kojima bi izvođač ra-
dova bila kompanija koja je u vlasništvu njegovog 
brata.
Zbog svega iznesenog Kantonalni odbor SDP 
BiH Tuzla, traži od premijera Vlade TK Bege 
Gutića da smijeni ministra MUP-a TK Huseina 
Topčagića, a od Tužilaštva da navedene činjenice 
iz pisama ispita i odgovorne procesuira.

Kantonalni odbor SDP BiH Tuzla traži smjenu ministra 
MUP-a TK zbog korupcije i nepotizma

Dešavanja nakon posljednje sjednice Skupštine 
Unsko-sanskog kantona, a koja nije održana jer 
nije postojala potrebna većina ni za usvajanje 
dnevnog reda, još su jednom  jasno pokazala 
da trenutna vlast nema većinu potrebnu za funk-
cionisanje.
Iako Skupština USK-a broji 30 poslanika, glavne 
krivce za neusvajanje dnevnog reda trenutna 
vlast vidi  isključivo u poslanicima iz reda SDP i 
poslanicima drugih političkih stranaka koje u Sk-
upštini čine opoziciju. Ovakav način tumačenja, 
baš kao i orkestrirani ispad predstavnika sind-
ikata zdravstvenih radnika Kantonalne bolnice u 
Bihaću koji se desio neposredno nakon pokuša-
ja održavanja sjednice, samo je još jedan od 
načina manipulacije građanima Unsko-sanskog 
kantona i skretanje pažnje javnosti sa najvećeg 
problema s kojim se pozicija suočava već duže 
vrijeme, a što je sada već jasno – ne postojanje 
većine koja čini vlast.
Ističemo da je razlog zbog kojeg poslanici Kluba 
SDP BiH u Skupštini Unsko-sanskog kantona 
nisu podržali dnevni red, isključivo neusklađenost 
određenih tačaka  sa pozitivnim zakonskim 
propisima.
Očekivali smo i kritički pristup u pokušaju ner-
azumnog i nezakonitog zaduživanja Kantonalne 
bolnice preko vlastitih mogućnosti, reakciju na 
nedostatak obrazloženja na koji način se misli 
obezbijediti  solventnost, budućeg kredita, te da 
li menadžment Kantonalne bolnice uopće zna 
kako bi redovno mogao otplaćivati isti a da se 
pri tome ne ugroze prava i plate iz kolektivnog 
ugovora radnika zaposlenih u zdravstvu.
Međutim, grupa okupljena oko rukovodstva sin-
dikata, vidljivo naklonjena političkim strankama 
koje trenutno čine vlast u Unsko-sanskom kan-
tonu, promjenila je svoju temeljnu ulogu i stavila 
se u funkciju političke borbe.

Kriza vlasti u Unsko-
sanskom kantonu u svim 
svojim oblicima!

Pobjeda SDSM-a u Makedoniji
Makedonija

Socijaldemokratski savez Makedonije /
SDSM/ ostvario je ubjedljivu pobjedu i u dru-
gom krugu lokalnih izbora u Makedoniji. Pre-
ma podacima Državne izborne komisije na 
osnovu prebrojanih glasova sa svih biračkih 
mjesta, kandidati SDSM-a pobijedili su u 19 
opština, VMRO-DPMNE u dvije, Demokrats-
ka unija za integraciju u osam, Alijanse za Al-
bance u tri, dok su pokret Besa, Demokratska 

partija Albanaca i grupa građana ostvarili po-
bjedu u po jednoj opštini. Drugi krug lokalnih 
izbora održan je u 35 od ukupno 80 opština 
u Makedoniji. U prvom krugu izbora kandidati 
SDSM-a za gradonačelnike pobijedili su u 38 
opština, VMRO-DPMNE u tri, dok su mjesta 
gradonačelnika u ostalim opštinama pripala 
albanskim strankama.

Izbori u Njemačkoj: SPD 
odlazi u opoziciju

Njemačka

Na parlamentarnim izborima u Njemačkoj Socijaldemokratska stran-
ka (SPD) je nakon najgoreg izbornog rezultata u historiji isključila 
mogućnost nastavka tzv. velike koalicije s demokršćanima i najavila 
odlazak u opoziciju.
“Večeras završava naša koalicija s Unijom CDU/CSU. Ja ću kao 
predsjednik SPD-a voditi oporbu u Bundestagu”, najavio je predsjed-
nik SPD-a Martin Schulz nakon izbornih rezultata.
Demokršćani su na ovim izborima ostvarili rezultat od 33 posto, što je 
8,5 posto slabije nego na prošlim izborima. Socijaldemokrati osvojili 
su 20,6 posto glasova, a Alternativa za Njemačku (AfD) 12,8 posto. U 
Bundestagu će se naći i liberali iz FDP-a te stranka Zeleni.

Parlamentarni izbori u Austriji  
nagovjestili zaokret udesno

Austrija

Najviše glasova na parlamentarnim izborima u 
Austriji je osvojila konzervativna Narodna partija 
čiji je lider dosadašnji ministar vanjiskih poslova 
Sebastijan Kurtz, sa 31,4 posto glasova. So-
cijaldemokratska partija /SPO/ dobila je 26,6 

posto glasova, a Slobodarska stranka 26,5 
posto. Austrijski parlamentarni izbori su označili 
skretanje te zemlje udesno i okončanje dugogo-
dišnje vladavine velike koalicije socijaldemokra-
ta i konzervativaca.

Islanđani glasali 
protiv vlade desnog 
centra, podrška 
ljevici

Island

Laburisti su dobili 150.000 novih članova nakon što 
je stranka Jeremy Corbyna zabilježila historijski us-
pjeh na općim izborima u Velikoj Britaniji.
Članstvo je poraslo nakon izbornih rezultata po ko-
jim konzervativci Therese May nisu uspjeli osvojiti 
apsolutnu većinu u parlamentu. Očekivalo se da će 
laburisti ostvariti veliki neuspjeh, ali izbori su poka-
zali kako je stranka ostvarila svoje najbolje rezultate 
ikada osvojivši ukupno 262 zastupnička mjesta u 
parlamentu. 
Corbyn je izjavio kako rezultati izbora predstavljaju 
odbacivanje ‘’politike straha’,’ te je dodao ‘’mi smo 
spremni u bilo kojem trenutku’’ da preuzememo 
vlast u slučaju da se premijerkina vlada raspadne.

ГЛАС СЛОБОДЕ  • НОВЕМБАР / СТУДЕНИ 2017.  

Samit socijaldemokratskih lidera
Sarajevo, 18. novembar 2017.

Ministrice Dujmović, Strategija ili 
ostavka?

Forum mladih

Koliko Vlada Federacije BiH (ne)izražava zabrinu-
tost zbog neosporivih podataka da sve više mla-
dih napušta državu, a da se Bosna i Hercegovina 
pretvara u državu bez budućnosti, govori i po-
datak da Vlada FBiH, odnosno federalna minis-
trica kulture i sporta Zora Dujmović, još nikada 
kao predlagač nije na Dnevni red Predstavničkog 
doma parlamenta FBiH uputila Strategiju prema 
mladima FBiH.
„Koliko mi je poznato, još u augustu 2015. go-
dine usvojen je nacrt Strategije od strane Radne 
grupe. Krajnje neozbiljno i neodgovorno da se 
osnovni dokument za mlade, nikada, ni do dan 
danas nije našao na dnevnom redu, posebno u 
situaciji kada veliki broj mladih odlazi, baš radi 
problema ćiji odgovori su sažeti u Strategiji za 
mlade FBiH. To govori koliko su savjesni ljudi na 

pozicijama vladajuće strukture. Ovo je prvenst-
veno nesavjestan rad ministrice Zore Dujmović, 
koja nije dorasla funkciji ministrice, jer ne brine o 
mladima, već samo o raspodjeli budžetskih sred-
stava manifestacijama, kao što su Dani kosidbe 
trave na Kupresu“, predsjednik Foruma mladih 
SDP BiH Damir Filipović kaže kako jedna ovakva 
osoba, bez ikakve odgovornosti, ne zaslužuje da 
obnaša ovakvu funkciju.
„Sramota je da se premijer Fadil Novalić nikad 
nije zapitao, zašto Strategija nije dobila mo-
gućnost da se razmatra ili o njoj diskutuje o istoj. 
Ovo je krajnji bezobrazluk, ovim putem pozivam 
ministricu Zoru Dujmović, da na sljedeću sjed-
nicu uputi Strategiju ili da podnese ostavku na 
mjesto ministrice, jer nije dorasla istoj“, rekao je 
Filipović.

Podsjećanja radi, Forum mladih SDP BiH je izra-
dio Plan za mlade, u kojem je sažeto osam javnih 
politika sa konkretnim rješenjima na više od 120 
stranica.
 „Zar moraju mladi pored vlasti preuzimati brigu 
za sebe. Ovo je krajnje nepoštivanje Radne grupe 
i Instituta za razvoj mladih KULT, koji su radili na 
istraživanju i kreiranju ovog dokumenta, kao i svih 
mladih u državi. Bilo bi poželjno da se ministrica 
udostoji pa podnese izvještaj zašto se navedeni 
dokument nikada nije našao u daljnjoj procedu-
ri. Mistrice Dujmović, Strategija ili ostavka, treće 
ne postoji. Tražiti ćemo u oba doma Parlamenta 
FBiH da se Strategija nađe na dnevnom redu“, 
rekao je Filipović.

Osuđujemo primjenu sile nad 
radnicama Fortune iz 
Gračanice

Forum sindikalnih aktivista i aktivistica

Forum sindikalnih aktivista SDP BIH najoštrije os-
uđuje primjenu sile prema radnicama Fortune iz 
Gračanice koje sasvim legitimno i već više mjese-
ci traže svoja prava. Umjesto da država stane u 
zaštitu radnika i zaštitu prava na rad i poštene plate, 
država je po ko zna koji put udarila na radnike.
Nekada udara lošim zakonima, nekada omo-
gućavanjem pljačkaške privatizacije, a nekada to 
radi upotrebom sile i represivnog aparata, kao što 
je to bio slučaj sa radnicama Fortune u Gračanici.

Vec 25 godina se vodi klasni rat, a entetske 
vlade ne vide veceg neprijatelja od radnika. Sve 
sto su uradili i jedino što su uradili bilo je protiv 
radnika i protiv siromašnih i samo se pitamo do 
kada će trajati i dokle će ići bahatost entitetskih 
i kantonalnih vlada u odnosu prema radnicima?
Radnicama Fortune se stavljamo na   raspo-
laganje za pravnu i svaku drugu pomoć, a zal-
agaćemo se za to da sindikati daju saglasnost 
na izabranog stečajnog upravnika u svojoj firmi. 
Suviše firmi su uništili stečajni grobari i su-
više puta su radnici prevareni od raznih steča-
jnih upravnika da bi se to prepustilo slučaju i 
da bi se radnicima oduzelo pravo da, ako je 
već firma u stečaju, onda daju saglasnost na 
stečajnog upravnika za kojeg misle da će ra-

diti u interesu firme, a ne u interesu kriminala.

Posljednjim modulom koji je održan na Ja-
horini 10-12 novembra 2017 završena je So-
cijaldemokratska akademija rodne ravnoprav-
nosti, koju je idejno inicirao i osmislio Forum 
žena SDP BiH.Ispred Foruma žena kao gošća 
Akademije bila je i Azra Okić, potpredsjednica 
Foruma žena SDP BiH.
Tokom akademije polaznice i polazni-
ci su proučavali neke od sljedećih teme: 
demokratski procesi i položaj žena, žene 
na tržištu rada, zdravlje, roditeljstvo, zaštita 
djece, političke vještine.
Akademija je obuhvatala VI modula, a održa-
la se u Sarajevu, Zenici, Mostaru i Jahori-
ni. Posljednji modul je realizovan proteklog 
vikenda 10 – 12. novembra 2017. godine na 
Jahorini, gdje su učesnici i učesnice nauči-
li kako kreirati javne politike, pronaći uzrok i 
rješenje problema, identifikovati preporuke te 
iste zagovarati u praksi. Izrada policy briefa 
će ujedno biti jedan od zadataka koje će raditi 
nakon Akademije, a koje će ići na objavu.
Po završetku Akademije direktorica Foruma 
lijeve inicijative, Pekić Jelena je održala mo-
tivacioni govor i uručila certifikate polaznica-
ma i polaznicima. Učesnici i učesnicu su po 
završetku edukacije podijelili sa prisutnima 
svoje viđenje Akademije, i izrazili želju za dal-
jnjom edukacijom. Po završetku Akademije, 
upriličeno je  druženje.

Završena prva Socijaldemokratska 
akademija rodne ravnopravnosti



U skladu sa Odlukom o sazivanju i održavanju 
konvencija interesnih oblika organizovanja KO 
SDP BiH Sarajevo, održana je Izvještajno-izborna 
konvencija Foruma žena KO SDP BiH Sarajevo.
Konvenciji su prisustvovale delegatkinje iz svih 
općinskih organizacija Kantona Sarajevo kao i 
mnogobrojni gosti i gošće. Prisutne delegatkinje 
je prigodnim govorom pozdravila i predsjednica 
FOŽ SDP BiH, prof. Nermina Zaimović Uzunović.
U fokusu izvještajnog dijela Konvencije bio je iz-
vještaj o radu Foruma žena u proteklom periodu 
koji   je   Konvenciji   podnijela    Fatima    Skok-

Hadžović, predsjednica FOŽ-a u prošlom sazivu. 
Izvještaj koji je bio presjek realiziranih aktivnosti i 
rezultata KO FOŽ-a, jednoglasno je usvojen.
Nakon izvještajnog uslijedio je izborni dio Kon-
vencije. Prisutne delegatkinje su glasale za izbor 
predsjednice, 5 potpredsjednica i koordinatorice 
FOŽ KO SDP BiH Sarajevo.
Nakon glasanja u novo rukovodstvo izabrane su:
– Edita Sulejmanović, predsjednica
– Fatima Skok Hadžović, Maja Bjelan Karičić, 
Elvira Hrvačić, Sehija Milišić i Dijana Briga, pot-
predsjednice i
– Arijana Huseinović-Ajanović za koordinatoricu.

Novoizabrana predsjednica FOŽ KO SDP BiH 
Sarajevo, Edita Sulejmanović se na kraju obratila 
prisutnima i zahvalila na ukazanom povjerenju. 
Naglasila je da primjeri razvijenih demokratskih 
zemalja pokazuju da su društva sa većim 
učešćem žena u politici uspješnija društva. Žene 
sa svojim radom na svim poljima uvode novu 
dinamiku, nove teme i doprinose promjeni jav-
nog diskursa tj. utiču na javno mnijenje. Stoga 
se moramo boriti da budemo više prisutne i zas-
tupljene, da nudimo alternativu i osvježenje tre-
nutnim političkim elitama, te mogućnost za pro-
gresivne ideje i novu dinamiku u bh. politici. Vrlo 
često nismo svjesne da možemo ali smatram da 
su bosanskohercegovačke žene strašna sna-
ga koja itekako može pokrenuti stvari na bolje,     
zaključila je Sulejmanović.

Pod plaštom udovoljavanja zahtjevima penzi-
onera istaknutih na protestnom skupu 25.okto-
bra, krije se rješavanje trogodišnjeg neslaganja 
SDA i HDZ oko vrijednosti općeg boda, rečeno 
je na današnjoj sjednici Predsjedništva Foruma 
seniora Socijaldemokratske partije BiH.
Opći bod je ključni element određivanja visine 
prava penzionera u budućnosti i ukupnih troško-
va sistema, a sve ostale izmjene, u odnosu na 
dva ranija zakonska prijedloga koja su propala u 
parlamentarnoj proceduri, upravo zbog neslag-
anja oko visine općeg boda, su kozmetičke i 
neutemeljene na egzaktnim ekonomskim i fi-
nansijskim projekcijama, koje mogu dovesti do 
boljeg materijalnog položaja sadašnjih i budućih 
penzionera, te finansijske konsolidacije Fonda 
PIO.
Forum seniora SDP BiH poziva sadašnje penzi-
onere i one koji će to biti u budućnosti, da nam 
se pridruže u traženju rješenja i oblikovanju pen-
zione politike na principima jednakosti, pravde i 
solidarnosti.
Nema dileme, potpuno je jasno da je u protekle 
dvije godine, parlamentarnoj većini u Federaciji, 
bilo najvažnije stvoriti utisak javnosti o postojanju 
međusobnih harmoničnih odnosa i kreiranje jav-
nog mnijenja za dobijanje povjerenja na narednim 
Općim izborima, dok je kreiranju održivog penzi-

onog i invalidskog sistema mira, u cilju očuvanja 
socijalnog mira, pristupila metodom stavljanja u 
izgled ostvarivanje prava u doglednom vremenu.
„ako bude mogućnosti“i odgovoronost  za dalju 
sudbinu zakona, prebacila na Parlament.
Naime, dan prije održavanja impozantnog skupa 
dostojanstvenih ljudi koji žive ispod, ili na grani-
ci linije siromaštva, federalna Vlada je održala 
„posebnu“ sjednicu na kojoj je po treći put utvr-
dila prijedlog „novog“ zakona o PIO, a koji je na 
sam dan protesta, nakon upoznavanja delegaci-
je Saveza udruženja penzionera, o prihvatljivosti 
njihovih zahtjeva, upućen u parlamentarnu pro-
ceduru na usvajanje prema hitnom postupku. In-
ače, zakon je, prema Reformskoj agendi, trebao 
biti usvojem do konca 2015. godine.
Izjava premijera Novalića da je bio „dan rezer-
visan za zakon o PIO„ i da je Vlada time okonča-
la dvogodišnji rad, da se radi o najmodernijem i 
najnaprednijem zakonu od svih u regiji, dovoljno 
govori koliko je Vlada Federacije u protekle dvije 
godine imala političke volje i iskrene namjere da 
provede Strategiju reforme penzionog sistema i 
da osigura preraspodjelu općih prihoda budžeta 
za pokrivanje preuzetih obaveza i održivost Fon-
da PIO na principima međugeneracijske solidar-
nosti.
Pri tome, Premijer je, kao čovjek iz realnog sek-

tora, potpuno zaboravio da se ocjena o kvalitetu 
zakona („najmoderniji i najnapredniji“), može dati 
samo u postupku monitoringa o primjeni zakona 
u praksi, a ne proizvoljnim i neargumentiranim iz-
javama, datim na temelju postignute saglasnosti 
sa predstavnicima udruženja penzionera.
Naime, u odnosu na ranije, novi usaglašeni za-
konski prijedlog, pored izvršene nomotehničke 
korekcije vremenskih termina (datuma) u vezi 
sa priznavanjem određenih prava i izmijen-
jene formulacije i sistematizacije odredaba koje 
se tiču naknade štete, sadrži odredbu o visini 
općeg boda od 14,00 KM, naznaku početka
usklađivanja vrijednosti općeg boda od 
01.01.2019.godine, usklađivanju penzija 15. 
aprila svake godine, najviše do stope rasta bruto 
domaćeg proizvoda u prethodnoj godini, s tim 
da se najviše penzije neće usklađivati dok visina 
najniže penzije ne dostigne petinu iznosa najviše 
penzije, zatim odredbu o mogućnosti finansiran-
ja udruženja penzionera na nivou Federacije, te 
odredbe o povećanju penzija postoječim penzi-
onerima od 10 i pet posto, zavisno da li je pen-
zionisanje izvršeno do 31.8. 1998. godine ili od 
tog datuma do 31.12.2007. godine, dok je ranija 
odredba o početku primjene zakona brisana.

Pod plaštom udovoljavanja zahtjevima 
penzionera, SDA i HDZ riješili svoje nesuglasice

Forum seniora

Izabrano novo rukovodstvo Foruma žena KO 
SDP BiH Sarajevo

Forum žena

Lazović: Dejton je ostavio mogućnost 
političarima da realiziraju ratne ciljeve 
drugim sredstvima

Gostovanje Mire Lazovića u emisiji Jutro za sve BHT-a na temu 22. 
godine od potpisivanja Dejtonskog 
mirovnog sporazuma.

Aćimović: Ugled BiH u Evropi je srozan 
posljednjih godina zaslugom aktuelne vlasti

Gostovanje Draška Aćimovića u političkom magazinu “U škripcu” TV 
Alfa gdje govori o svom angažmanu i politici u BiH.

Prlić: HDZ BiH i SDA su najbolji neprijatelji 
već 20 godina

Gostovanje Lane Prlić, potpredsjednice SDP-a u Dnevniku TV1 o 
aktuelnim političkim pitanjima u BiH.

Nikšić: Socijaldemokrate su politička snaga 
koja nudi drugačije odnose između ljudi

Obraćanje predsjednika SDP BiH Nermina Nikšića na regionalnom 
Samitu socijaldemokratskih lidera u Sarajevu.

Zaev: Vjerujem da socijaldemokrate mogu da 
promijene društvo

zlaganje Zorana Zaeva na panel diskusiji Samita lidera PES-a na 
temu: “Regionalna ekonomija iz perspektive političkih stranaka 
ljevice i  mogućnosti za zajedničke aktivnosti”, održanoj u Sarajevu 
18.11.2017. godine.

SDA još uvijek traži svoje mjesto u prevodu te, za 
njihov podmladak, strašno teške riječi:”antifaši-
zam”. Na početku nisu, pa jesu, pa opet nisu… 
Polažu vijence na Vječnoj vatri, pa školama i 
ulicama nadjevaju imena po ustaškim dužnos-
nicima, pa još uvijek nisu sigurni je li Alija bio u 
Handžar diviziji ili su ga mobilizirali partizani. Pos-
toji li ijedan, do danas poznati, agresor s kojim 
nije kolaborirao? Možda Austrougarska? Nije sti-
gao, a nije ni s jezikom baš najbolje stao. Inače, 
tko zna? Jesu li ga mobilizirali nakon rata ili prije 
završetka rata? Je li u zatvoru bio zbog učešća u 
neprijateljskim formacijama ili samo zbog funda-
mentalizma, koji je danas, za njih, valjda jedna od 
inačica antifašizma? Je li mu suđenje montirala 
SDB kako bi ga poslije instalirala za bošnjačkog 
lidera? Je li ’45 pobijeđen fašizam ili antifašizam?
Nisu on fašisti, oni su samo protiv antifašista. Iz 
glava u koje ništa ne može da uđe, svašta može 
da izađe. 
S druge strane vječita ugroženost kad nije kom-
pletan HDZ na vlasti. Nećeš nam ti birati pred-
stavnika! Mene trebam da izaberem jedino ja i 
samo ja. A da izmislimo još jednu razinu vlasti pa 
da ih sve uhljebimo na budžet? Malo bi i to bilo. 
Sami će oni to. Opet, za početak treba izmisliti 
neprijatelja. Ovog puta neprijatelj neće biti u prilici 
da bilo šta učini.
Izmislit će ga kad se, garib, najmanje nada.
Pelješki most spaja ili razdvaja, brani ili ne brani 
prolaz, ugrožava ili ne ugrožava suverenitet ovog 
silno suverenog protektorata sa šest helikoptera, 
starih pedeset godina, moderno opremljenih 
teškim naoružanjem u vidu jednog kalašnjikova 
i jednog pištolja 7,65 mm, kojim pilot puca ru-
kom izbačenom kroz leptir-prozor, s nacionalno 
podijeljenom vojskom, policijom, infrastrukturom, 
sportom, kulturom i politikom. Vječiti smo kandi-
dati za baraž za neke kvalifikacije i uvijek “umalo” 
pa da prođemo. Kako Nijemci nikad ne idu u taj 
baraž?
S treće, naravno, strane vječito otcjepljenje, ref-
erendumi, zajednička država ili jedna država, 
ujedinjenje svih teritorija ili.
Četvrti, grande partner će probati da iz trećeg 
pokušaja postigne željenu visinu.
I tako unedogled. Hoće li Bakira, stečajnog up-
ravitelja stranke, spasiti još jedna turska serija o 

Alijinoj silnoj mudrosti i, naravno Bakirovom hero-
jstvu i žrtvovanju za Bošnjake? Hoće li Čovića 
spasiti neizmjerna briga za Hrvate, točnije za 
jednu četvrtinu budžetskih Hrvata koji mu kliču? 
Hoće li Dodika spasiti novo srbovanje? Gospo-
do, vi ste od mrskih drugova, kojima kao nikada 
niste pripadali, preuzeli uređenu i svjetski uglednu 
državu. Preuzeli ste i gomilu fabrika, zadovoljnu 
radničku klasu, ceste, infrastrukturu, besplatne 
stanove, bolnice, škole i šta sve još ne. Sve ste 
to, bez pomoći izmišljenog neprijatelja, uspjeli u 
rekordnom roku uništiti, tajkunizirati i pretvoriti u 
Džibuti, Kongo i Keniju (inačicu odaberite sami, a 
zvanični status je isti). Obespravili ste radnike pa 
ste onda tu obespravljenu radničku klasu pretvo-
rili u obespravljene borce, prijevremene i kakve 
sve ne, još obespravljenije umirovljenike. 
Nemilosrdnom pljačkom, stranačkim i nepotis-
tičkim upošljavanjem, stvorili ste zemlju spako-
vanih kofera. Kako ste u ratu koalirali tako i danas, 
vi isti, koalirate, a sve na štetu vlastitog naroda, 
za kojeg se tako zdušno zalažete. Narode, drugi 
put birajte najbolje. Najgore ste već izabrali. Kako 
će građani živjeti? Ma koga je to više briga? Vi 
građani za njih vrijedite koliko i onaj SDA prediz-
borni paket s uljem i šećerom. Naravno ukoliko 
im niste rodbina, tada se možda možete nadati 
i kakvom zaposlenju. Smanjiti državnu adminis-
traciju, to je za njih obična poštapalica, jer to bi 
značilo odreći se svojih rođaka. Vi ostali ste za 
njih kmetovi dnevne uporabne vrijednosti. Novih 
radova nema, niti ih oni planiraju. Ustvari, mož-
da radovi samo kasne zato što još nije oformlje-
na radna grupa koja treba da nadgleda radove. 
Koalicija je savršeno funkcionirala dok je trebalo 
dijeliti izborni plijen. 
Kada su podijeljena mjesta po telekomima, elek-
troprivredama i po još par živih stranačkih fi-
nancijera, više se nije imalo oko čega koalirati. I 
to je sva priča i sva pamet oko njihovog političk-
og djelovanja. 
Triper kombinacija. Srbi, Bošnjaci i Hrvati se 
zalažu za mir, samo što nitko neće da popusti.
Rezultati rada njihovih vlada još nisu pozna-
ti. Stručne ekipe tek trebaju da izvrše procjenu 
štete. Kažu da Bakira čuvaju s dugim cijevima. 
Ja, budala, pomislio da je to aluzija na speci-
jalce s puškama, kad jok. Njega čuvaju milioni 

od zetovih vodovodnih cijevi, a dužih od njih u 
Sarajevu nema.
A premijeri k’o premijeri. Kvazilideri k’o kvazilid-
eri. Rješenje velikog broja naših problema i krize 
zna i poslednja budala, ali na pregovore ipak ide 
prva ličnost vlade. Premijer je prvi među jednaki-
ma. Dakle, goreg od njega u vladi nema. Ipak, 
mi svi moramo da budemo uz našeg premijera. 
Zaboga, njega se ni na trenutak ne smije ostaviti 
samog. O zdravstvu, u KCUS, glavnoj državnoj 
klinici, pod Sebijinom palicom, je više izlišno i 
govoriti. Umri muški! Ne ulazite u bolnicu! Ipak je 
bolje spriječiti nego liječiti. 
Medicina je pod njenim “menadžerstvom” stvar-
no izuzetno napredovala, jer nema više bolesti 
od koje čovjek ne može da umre. A preosta-
lo medicinsko osoblje i posljednji liječnici na 
KCUS-u počeli su da školuju i glas. Točno znaju 
kada trebaju da šute. Ali ona je tu jer “plijeni srca”, 
ne očekujete valjda da će još i da ih liječi. O kul-
turi da i ne govorim. Doduše, za stanje u kulturi 
oni nisu odgovorni. Oni nemaju veze s kulturom. 
I tako bi se napredak, koji samo oni vide, mogao 
opisivati i argumentirati do unedogled. Od samog 
početka oni sprovode reforme. Ja veličanstveni-
jeg sprovoda odavno ne vidjeh. Došla čitava 
država. Cilj njihove etnodemokratije je da BiH 
svakodnevno gubi unutrašnje razloge svoga 
zajedničkog postojanja. Ovo, nit’ je život, nit’ je 
suživot. Da barem hoće, već jednom, proći ovaj 
povijesni trenutak. Otkako ovi vode državu ja jed-
nostavno ne mogu da vjerujem da “bankrot” nije 
naša riječ. BiH je postala najveća nevladina orga-
nizacija, a vlasti se prema njoj tako i odnose. Sve 
su učinili da buduće generacije još dugo pominju 
ne samo njih, nego i njihovu familiju.
A baš me to čudi od njih kao revolucionarnih 
reformatora. Da mi je samo jednom okupiti ih, 
onako na jednom mjestu i da ih , onako ljudski, 
upitam samo jedno: “Hajde, evo neće vam nitko 
ništa, ali sada lijepo priznajte: čija je ideja bila da 
se krene u svijetlu budućnost?” Imaju oni veliki 
strah od objektivnog poređenja sa prošlim vre-
menima. Ustvari, prošlost je samo bila bolje or-
ganizirana. Nije mi toliko krivo što nam lažu,već 
što je , nakon svega, ostalo toliko budala koje im 
vjeruju.

Nemilosrdnom pljačkom, 
stranačkim i nepotističkim 
upošljavanjem, vladajući su 
stvorili zemlju spakovanih 
kofera

Zoran Mikulić

Ovih dana “aktuelna” je, među rajom, kladioničarska ponuda 
čime će nas sve prepadati do izbora 2018.godine? Koliko će 
afera biti smontirano prijetećoj opoziciji, ako ne preko svojih 
lukačenka i sličnih čampariziranih poslušnika, a ono bar preko 
vlastitih medija? Da ne bi pitali šta ćete da jedete, vi se svađajte 
oko povijesnih činjenica.

PRISTUPNICA
Aplikaciju je potrebno popuniti čitko, štampanim slovima. Sa * su označena polja koja je potrebno obavezno popuniti.

1. LIČNI PODACI

Prezime*

Ime*

Pol*

Datum rođenja*

JMBG

Broj lične karte

Nacionalnost*

Državljanstvo

Bračni status

2. PODACI O PREBIVALIŠTU

Ulica i broj*

Poštanski broj i mjes-

Mjesna zajednica*

Država*

3. KONTAKT PODACI

Broj telefona*

e-mail adresa

4. PODACI O ČLANSTVU NA DRUŠTVENIM MREŽAMA 

Ime na Facebooku

Ime na Twitteru

5. PODACI O ZAPOSLENJU

Status (zaposlen-a /          
nezaposlen-a / penzi-
oner-ka / student-ica / 

Naziv poslodavca

Zaposlen na mjestu

6. PODACI O OBRAZOVANJU

Stručna sprema*

Zvanje / titula

Zanimanje*

Oblast zanimanja

Poznavanje jezika

7. RANIJI POLITIČKI ANGAŽMAN 

Naziv političke 
stranke u kojoj ste 

Pozicija u stranci

Period članstva

8. ČLANSTVO U INTERESNIM OBLICIMA ORGANIZOVANJA SDP 

Forum mladih
Forum žena
Forum sindikalnih aktivista i aktivistica
Forum seniora / seniorki

9. VIDOVI ANGAŽMANA ZA KOJE STE ZAINTERESOVANI

djelovanje u zakonodavnoj vlasti
djelovanje u izvršnoj vlasti
razvoj i organizaciono jačanje SDP BiH

profiliranje politike i stavova SDP BiH u oblasti (upisati)
________________________________________________

drugo (upisati)
________________________________________________

Mjesto i datum
___________________________

Potpis člana / članice
___________________________


